
APOCALIPSIS

Yi e'chk xtxolbilyi a'lchij tetz apostol Wa'n

1Yi xtxolbile'j, i'tz yi xtxolbil yi tal Ryos tetz
Jesucristo, bantz lajluchaxe'n Xchiwutz yi e' tetz
Xchakum yi mbi sbajok chan. Ej nin ja xcon jun
angel ta'n tan talche'n tetz Wa'n, yi Xchakum1'.

2Ej nin clar cunin talol Wa'n yi yol Ryos yi ntal
Jesucristo tetz.

3 Ba'n cyeri €' yil cho'c tan si'le'n yi xtxolbile'j
scyetz e' mas wunak, nin ba'n cyeri e' yil cyak’
ama'l tan tbite'n, nin tan banle'n tane'n yi e'chk
chusu'n yi at tul yi liwre'j, na txant tan kocom-
pone'n xe' cyen yi tiemp yil bajij yi xtxolbile'j.

Yi bene'n stz'ibal Wa'n yi jujun cart scyetz yi juk
cmon creyent.

41 bin jalu!, i ina'tz in Wa'n, nin na chintzan
tan stz'ibe'n nin yi carte'j tetz cyeru' yi e'u' yi
ate'u' tajlal yi juk k'u'j cmon creyent yi ate' lakak
tnum cwent yi ama'l Asia. Tak' tzaj Kataj yi
banl tu tzatzin paz squibu’, yi Kataj Ryosa'tz yi at
nintz sajle'n tunintz, nin yi at tulbil junt tir. Nin
ncha'tz tak' tzaj yi juk espiritu yi ate' tcya'j swutz
yic'olchbil i, yi banl tu yi tzatzin paz squibu'.

5 Ncha'tz tak' tzaj Kajcaw Jesucristo yi banl tu
yi tzatzin paz squibu’, na i' yi stiw yi ba'n k'uke'
kac'u'l te'j. Ncha'tz i' yi jun yi bajx mitz'ij Xchixo'l
alma'. Ej nin i'yi wi'tz ajcaw Xchiwutz cyakil yie'
a]caw yi ate' tzone'] wuxtx'otx'. Kak'e' bin k'ej 1'
na wi'nin na pek' ske'j. Ej nin kak'e' k'ej i' na i’

ntzag'san cyakil yi kil, tan yi tetz Xch'el yi el kojxuj
swutz pasyon.
6 Kak'e' bin k'ej i', na ja wi't ko'c ketz tetz ajcaw
ta'n, nin ja wi't ko'c tetz pale' ta'n bantz kaxcone'n
tetz Ryos, yi Taji'. Ej nin ncha'tz kak'e' yi k'ej i', na
scawunk i' tetz ben k'ej ben sak. Amén.
7iQuibit tzaju'l At tulbil Cristo junt tir.
Ej nin yil tz'ul, cho'n tz'ul tibaj noc shak'.*
Qui'c nin jun wunak yi qui'k til wutz i'.
Mpe ik yi e' yi ocnake' tan biyle'n, squile' wutz.
Nin Xchok'ok cyakil jilwutz wunak yi ate' bene'n
tzi'n wi munt yil quilnin wutzi'.
Jun cu'n ya'stzun sbajok.
8Je yol Kajcawe'j: “Yi in wetz, in yi xe'tzbil, nin
in yi wi'tzbil te cyakil, chi tane'nyiletra A jalen Z,”
chij Kajcaw yi kaRyosil, yi jun yi at sajle'n tunintz,
ninyiatjalu', nin sbne' opon tunintz; yijunyicya'l
na xcye' quen te'j.

Yitilol Wa'n k'ej Cristo.

9 Ma yi in wetz, in Wa'n, kitz'un kutzicy kib
scyuch'u' tk'ab Kataj. Ncha'tz nk'e'tz chichucu’
tan muc'le'n q'uixc'uj ma na ncha'tz in, na wi'nin
q'uixc'uj na intij. Ej nin ja lajluchax yi junit o'
scyuch'u' jak' ca'wl Ryos, tan tu' yi nkanimsaj len
kac'u'l tan muc'le'n yi e'chk q'uixc'uja'tz tan yi
porer Jesucristo.

Ma jalu', je imbanake'j, yi incyaje'n cyen pres
tul yi ama'le'j yi na bi'aj Patmos, yi at nicy'al yi
mar. Cho'n tzun incyaje'n cyen pres tul yi jun
ama'le'j tan paj yiwoque'n tan xtxole'n yi Yol Kataj
yi talnak Jesucristo.

* 1:7Dn 7.13.

10Ttzun bantz le jun k'ej ujle'n, ja chin nachon te
yi at yi porer yi Espiritu Sant swe'j. Nin ben wital
yijilone'n tzaj jun wutz incoc. Chin wi' nin bantz
tan yol, chi na Xch'in jun chun.

Ejninjeyoli'e'jyital swetz: “Majalu'tz'ib cu'n
cyakil yi na cXtzan tan xmaye'n, nin benk awa'n
Xchik'ab yi juk k'u'j cmon creyent yi ate' lakak
ama'l cwent Asia. Nin je chibi' yi e'chk tnuma'tz
kale ate't yi e' cmona'tz: Efeso, Esmirna, Pérgamo,
Tiatira, Sardis, Filadelfia, nin Laodicea,” stzun i'
ban tzajtz.

12 Je'n tzun insuch'k'il wibtz tan xmaye'n na'
scyetz 1' yi na jilon tzaj swetz. Itzun yi je'n in-
such'k'il wibtz, nin ben wilol juk cantil yi oro cu'n
yi ate'-tz.

13 Ej nin nicy'al yi juk cantila'tz wil yi at jun
txiclijtz. I'tz yi bajx Cy'ajol. Ej nin yi be'ch tetz
chukpi'n nin tu'. Mayic'albili' chin oro cunin, nin
cho'n at jalen wutz c'u'l.

14 Ma yi xi'il wi' chin skoj nin. I cunin mojob yi
chin stum nin, nka chi tane'n k'ab che'w. Ma yi
bak' wutz chin txekun nin, chi tane'n k'ak'.

15 Ma yi tkan, chin litz'un nin, chi tane'n yi
litz'unil yi jun jilwutz ch'ich’ yi na bi'aj bronce, yi
watok cunin el tzaj wi k'ak'. Ma yi wi' tan yol,
wi'nin na wajcan, chi na wajcan jun chin tzanla'.

16 Tz'amij juk tx'uml ta'n le shal. Ma yi yol yi na
yol, ni'cu'n tu jun spar yi chin a' nin wi', nin cabil
len xlaj atit wi'. Ma yi wutz, wi'nin txekune'n, chi
tane'n K'ej yi na opon chajcu'n.

17Ttzun yi bene'n wilol wutz i' insaj tunin colpuj
swutz. Poro nintzun je' tk'ol i' yi K'abtz tinwi',
nintzun taltz: “Quil cxob swetz naiina'tz yijun yi

at nintz le xe'tzbil tzaj yi ntaxk jal jun wunak, nin
atin nintz shne' opon tunintz.

18 iBit tzaj! Quimnakin, poro ja nitz'ij junt tir.
Nin qui't chinquim tetz ben k'ej ben sak, na in na
chincawun tibaj yi quimichil. Nin in colol tetz yi
lawe'il yi ama'l kale ate't yie' alma'.

19 Tz'ib cu'n bin cyakil yi e'chk takle'ne'j yi
mawil tu yi e'chk takle'n yi na cXtzan tan tilwe'n
jalcu'n tu yi mbi cu'n tzawile'.

20 Ma jalu' swale' tzatz yi mbi na elepont yi juk
tx'uml yi at tink'ab, nin yi mbi na elepont yi juk
cantil yi oro cun. Yi juk txX'umla'tz i'tz jun el-
sawutzil yi juk inchakum yi ate' tan chiq'uicy'le'n
yi juk cmon creyent nin yi juk cantil i'tz jun el-
sawutzil yi juk cmon creyenta'tz.

2

Yi xtxolbil yi ben stz'ibal Wa'n tetz yi cmon
creyent le tnum Efeso

1“Ibinjalu' tz'ib nin yi xtxolbile'j tetz inchakum
yina tzan tan q'uicy'le'n yi cmon creyent le thum
Efeso. Je wajbile'j: ‘Je yol yi jun yi tz'amij yi juk
tx'uml ta'n, nin yi na xon xo'l yi juk cantil yi oro
cu'n:

2 Na wil cyakil yi na icy'pon ita'n te yi itak'un.
Ej nin na wil cyakil yi q'uixc'yj yi na imuc' tan
banle'n yiimunl. Ej nin na el intxum tetz yi qui na
itak' ama'l scyetz yi e' mal wunak, na ocnakquix
tan ma'le'n cyajtza'kl yi e' yi na cyal yi e' apostol,
poro qui', e' tu'laj.

3 Ncha'tz na el intxum tetz yi at wi'nin ipasens
najaimuc' winin q'uixc'uj tan tu' yi xomquixwok
swe'j. Nin quinin micy' ipaj swutz.

4 Poro ilenin at ipaltil tzinwutz. Je yi ipaltile’j:
Qui't na cxpek'wok swe'j, chi sajle'n.

5 Ulk tx'akx tic'u'l yi Xe'n itane'n sajle'n, nin Xe'n
itane'n jalu', na ja cxplojinwok. Tx'ixpenwok
itajtza'kl. Xomenwok te yibalaj ajtza'kl chi miban-
wok sajle'n. Poro ko quil cxomwok te inyol, no-
pontz tan xite'n cu'n icantil.

6 Poro ilenin at mu'k ibalajil na qui na cxpek
scye'j yi e' yi na xom chiwi' te cyajtza'kl yi e’
nicolaita, na ncha'tz in qu1 na chimpek' scye'j.

7 Ma jalu', ko at jun yi na el talma' tan tele'n
xtxum tetz yi xtxolbila'se'j tajwe'n yil tz'oc il tan
xtxumle'n yi mbintal yi Espiritu Sant scyetz cyakil
cmon creyent. Jeyoli'e'j: Cyakil yi e'yil chixcye'te
kacontr swak'e' ama'l scyetz tan bajse'n yilo'baj yi
na tak'itz'ajbil, yilo'baj yina jal te jun wi' tze'yi at
tcya'j le cojbil Ryos.’

Yi xtxolbilyi ben stz'ibal Wa'n tetz cmon creyent

le tnum Esmirna

8 “I bin jalu', tz'ib nin yi xtxolbile'j tan tpone'n
tk'ab yi inchakum yi at tan q'uicy'le'n yi cmon
creyent le tnum Esmirna. Je xtxolbile'j yi na waj
yil tzatz'ib nin: ‘Yi yole'j i'tz yol yi jun yi at nintz
le xe'tzbil tzaj, yi ntaxk jal jun e'chk takle'n, nin yi
iXnin lcyaj cyen yil sotz cyakil e'chk takle'n yi at wi
munt; yijun yi nquim poro itz'jj junt tir:

9Nawil cyakil yi q'uixc'uj yiatix cu'nt, nin na wil
yiimeba'il. Poro yi mero xtxolbil i'tz yi axwok ric
tk'ab Ryos. Ncha'tz na wit yi e'chk jishil itetz yi na
chitzan yi e' judiy tan talche'n. Poroyie'a's nk'e'tz
e' mero judiy, na nk'e'tz e' tetz Ryos, ma na e' tetz
Bayba'n.

10 Quil cxbisunwok tan yi e'chk q'uixc'uj yi tz'ul
chan tziwutz. (Bitwok tzaj! Je'j sbajok tzite'je’j.
Tz'ul pilbil itetz, na at cobox tzixo'l yi tz'ocopon
chipile'n na chocopon xetze' tan yi Bayba'n. Tz-
itije'wok q'uixc'uj tetz cobox k'ej. Poro quil
cxbisunwok, ma na benk itkan ttx'otx' jalen yil
xquim. Swak'e' tzun jun oy tzitetz. Yijun oya'tz,
'tz yiitz'ajbil yi qui nin bajsbe'n tetz.

11 Ma jalu' ko at jun yi na el talma' tan tele'n
xtxum tetz yi xtxolbila'se'j tajwe'n yil tz'oc il tan
xtxumle'n yi mbi'tz na tzan yi Espiritu Sant tan
talche'n scyetz cyakil cmon creyent. Yi e' yi chix-
cyek te yi kacontr, ya'stzun yi e' yi quil chitij yi ca'p
quimichil.’

Yi xtxolbil yi ben stz'ibal Wa'n tetz yi cmon
creyent le tnum Pérgamo.

121 bin jalu' tz'ib nin yi xtxolbile'j tan tpone'n
tk'ab yi inchakum yi na tzan tan q'uicy'le'n yi
cmon creyent le tnum Pérgamo. Je yi xtxolbile'j yi
na waj yil tzatz'ib nin: ‘Yi yole'j i'tz yol yi jun yi
ni'cu'n yol tu jun spar yi chin a' nin wi', nin cabil
len xlaj atit wi'":

13 Na wil yi cho'n najlquixwok tul jun tnum
kale na cawune't Bayba'n. Poro quiw cuntunin
axwoktz tan ixome'n swe'j, na cya'l jun tzitetz yi
mpakxij yi toque'n biyle'n Antipas, yi jun balaj
inchakum.

14Poroilenin at coboxipaltil, na ate'tzixo'l yina
chixom teyitajtza'’kl Balaam yi ocnak tan Xchusle'n
Balac te yi Xe'n shan i' tan chipo'tze'n yi e' aj Israel
tentz. Ncha'tz oc i' tan talche'n scyetz yi ba'n
chibajsaj yi Xchibel yi e'chk chitx'ixwatz wunak yi

na oyij swutz yi chiryosil yi banjj tu' tane'n. Nin
oc 1I' tan talche'n scyetz yi nk'e'tz xan yi yaji'n tu
xXnanin.

15 Poro lastum, at e' tzixo'lwok yi na chixom te
yi jun ajtza'kla'tz. Ncha'tz at e' tzixo'lwok yi na
chixom te yi cyajtza'kl yi e' nicolaita, yi apart na
cyocsaj.

16 Tx'ixpe'n binwok itajtza'kl, na ko qui', nopon
chan tzite'j, nin sno'yintzink scyuch' yi e' yi na
xom chiwi' scye'j e' nicolaita'tz. Tzinxconse' inyol
yi tz'iba'nt cyen tul u'j tan oyintzi' scyuch' na
ni'cu'n inyola'tz tu jun spar.

17 Ma jalu', ko at jun yi na el talma' tan tele'n
xtxum te yixtxolbila'se'j, tajwe'n yil tz'oc il tan xtx-
umle'n yi mbi na tzan yi Espiritu Sant tan talche'n
scyetz cyakil cmon creyent. Ejninyie'yichixcye'k
te kacontr, swak'e' ama'l scyetz tan chiwane'n te
yi mana yi colij wa'n jalen tzi'n tcya'j. Ncha'tz
swak'e' jujun tal balaj c'ub scyetz yi sak te'j,* kale
tz'ibane't jun ac'aj chibi'. Ej nin cya'l jun tz'el
Xtxum tetz, ma na ntin cu'n yi tz'amon tetz yi jun
c'uba'tz.’

Yi xtxolbil yi ben tz'ibal Wa'n tetz yi cmon
creyent le tnum Tiatira.
18“Ibinjalu' tz'ibnin yi xtxolbile'j tetz inchakum
yina tzan tan q'uicy'le'n yi cmon creyent le tnum
Tiatira. Je yixtxolbile'j yina wajyil tzatz'ib nin: ‘Yi
yole'j 1'tz yi yol yi Cy'ajl Ryos, yi na txekun yi bak'’
wutz chi tane'n k'ak’, nin yi chin litz'un nin tkan,
china litz'un bronce:

* 2:171s 62.2; 65.15.

19 Na el intxum tetz cyakil yi e'chk takle'n balaj
yinaibanwok. Ninna el intxum tetz yi k'uklijic'u'l
swe'j. Ncha'tz na el intxum tetz yi at ipasens. Nin
na elintxum tetz yinaitak'itib tan ixcone'n swetz.
Ej nin na el intxum tetz yi mas na cxo'cwok il tan
banle'n yi e'chk takle'na'tz jalu' swutz yi sajle'n.

20 Poro ilenin at cobox ipaltil tzinwutz. Je
ipaltile'j: K'u'ja'n cuntunin yi jun Xna'n itan, yi
ni'cu'n tajtza'kl tu yi tajtza'kl Jesabel, na na tocsaj
tib tetz elsanl stzi' Ryos. Poro tan yi tetz Xchusu'n
na tzan tan chisuble'n yi e' wetz yi ate'jak' inca'wl.
Na tzan i' tan chisuble'n, na na tal i’ yi nk'e'tz xan
yixna'ni'n tuyaji'n, nin nk'e'tz xan yi kol chibajsaj
yi Xchibel chitx'ixwatz wunak yi na cyoy swutz
chiryosil yi banij cuntu'.

21 Ja wak' ama'l tetz yi xna'na'tz tan je'n klo'
xtx'ixpul yi tajtza'kl, poro qui na xtx'ixpuj.

22 Cha'stzun te jbitwok tzaj! Je tzimbne'e'j te yi
jun xnamna'tz: Copon boc'l tan jun chin yabil. Ej
nin ncha'tz che'incawse'yi e' yi na xom chiwi' te'j,
na ko quil chitx'ixpuj cyajtza'kl, chicopon boc'l tan
jun chin yabil. Ej nin Xchitije' winin q'uixc'uj.

23 Ncha'tz cyakil yi e' tal yi jun xnamna'tz,
Xchiquimok len. Ya'stzun tzimbne'-tz bantz tele'n
chitxum cyakil yi e' cmon creyent lakak e'chk
ama'l, yi na el intxum tetz yi mbi na icy' tc'u'l jun
yaj. [junalen swak'e' icaws. Tul xomquen tu' te yi
mbi mbaj ibnol.

24Poro at wi'nin axwok yi qui na cxomwok te yi
jun chusu'na'tz yi chin juntlen nin, na quinin itak’
ama'l scyetz yi e' yi na cyal: At wi'nin eka'n tan yi

T 2:201R16.31-32; 2R 9.22, 30; Pr 6.24.

Xchusu'n Bayba'n, yi na kaxom ketz te'j, che'ch.

25 Poro yi axwok itetz quil wak' mas itarey te
yi ja wi't itbitwok. Ntin quil tzitzakplen tkanil yi
balaj ajtza'kl yi xomquixwok te'j. Ma na iXnink
xomquixwoKk te'j yil nu'l tzaj junt tir.

26 Na cyakil yi e’ yil chixcye' te yi kacontr, nin
yil chiban tane'n yi wetz wajbil sbne' opon tun-
intz, swak'e' ama'l scyetz tan chicawune'n squibaj
cyakil jilwutz wunak yi ate' bene'n tzi'n wi munt.

27 Chi ban Intaj yi tk'ol ama'l swetz tan in-
cawune'n, ncha'tz tzimbne' wetz. Swak'e' ama'l
scyetz tan chicawune'n. Chin cham nin Xchibne'
tan cawu'n, nin cya'l nin jun xcyek tan Xite'n
chica'wl. Xchilo'onk yi €' chicontr cya'n chi na cu'
pok'lo'n jun Xwok' yi tx'otx' tu'.

28 Sjalok chik'ej nin chitxekunk sbne' opon tun-
intz chi na ban yi xkisum.

29 Nin ko at jun yi na el talma' tan tele'n xtxum
tetz yi xtxolbila'se'j tajwe'n yil tz'oc il tan xtx-
umle'n yi mbi na tzan yi Espiritu Sant tan talche'n
scyetz cyakil cmon creyent.’

3

Yi xtxolbil yi ben stz'thal Wa'n tetz yi cmon
creyent le tnum Sardis
1“T bin jalu' tz'ib nin yi junt xtxolbile'j tetz
yi inchakum yi na tzan tan q'uicy'len yi cmon
creyent le tnum Sardis: Je yi xtxolbile'j yi na waj
yil tzatz'ib nin: ‘Yi yole'j i'tz yol yi jun yi cy'a'n yi
juk Espiritu tetz Ryos ta'n, tuml yi juk tx'uml: Yiin
wetz na wil cyakil yina ibanwok. Ej nin ncha'tz na

wil yi quimnak quix tane'n. Wech na na a'lchij yi
chumbalaj nin axwok.

2Poro elk watl itajtza'kl. Quiwswok itib te mu'x
tal ibalajil yi at, yi mu'x tal ibalajil yi txant tan
telen c'u'l. Or tzitilwok na na wil yi qui na yub yi
e'chk takle'n yi na ibanwok, na qui na iban tane'n
yi tajbil Ryos.

3Ulk bin tx'akx tic'u'l yi chusu'n yi itbitnak. Qui-
wit bin te yi na itocsaj. Tx'ixpe'nwok yi itajtza'kl.
Na ko qui', nopontz tan icawse'n. Qui tz'icy' tzitetz
yil nopon, na nopontz chi na opon jun alk'om yi
qui'c stziblal.

4 Poro ilenin at cobox tzixo'l yi cya'l cunin na
chisuk' wit quib tan banle'n jun e'chk takle'n
cachi'. Yi e'a'tz, ya'stzun yi e' yi kaben tan xo'n
scyuch'. Nin chin stum nin sbne' yi be'ch cyetz, na
chumbalaj nin e'".

5Cyakil yi e'yil chixcye' te kacontr tz'ocopon jun
be'ch cyetz yi chin skoj nin. Ej nin kol chixcye' te
kacontr quil tzintzajsaj yi chibi' tul yi planiy, kale
tz'ibane't chibi' yi e' yi Xchicambok te yi itz'ajbil yi
quinin bajsbe'n tetz. Ej nin kol chixcye' te kacontr
swale' tetz Intaj nin swale' scyetz yi e' dngel, yijun
cu'ne' wetz yie'a'tz.

6 Ko at jun yi na el talma' tan tele'n xtxum te yi
xtxolbile'j tajwe'n yil tz'oc il tan xtxumle'n yi mbi
na tzan yi Espiritu Sant tan talche'n scyetz cyakil
cmon creyent.’

Yi ajtza’kl yi ben stz'thal Wa'n tetz yi cmon
creyent le tnum Filadelfia

7“I bin jalu' tz'ib nin yi jun xtxolbile'j tetz yi in-

chakum yi na tzan tan q'uicy'le'n yi cmon creyent

le thum Filadelfia. Je wajbile'j: ‘Yiyole’j i'tz yol yi
jun yi chin xan nin, nin yi bintzi na jilon, yi jun yi
atca'wltk'ab chibanak Luwiy tentz, yijun ajlawe’
yikona taj sjop puert, cya 1xcye'tanjakle'n. Ej nin
ko na taj sjak, cya'l xcye' tan jople'n:

8 Na wil cyakil yi na ibanwok. Ej nin na el
intxum tetz yi axwok quiw mu'x tal. Cha'stzun te
ibitwok tzaj yi tholblle]' Jakij jun puert tziwutz,
nin cyal nin jun xcye' tan joplen. Nk'e'tz chin
quiw nin axwok poro ja cxomwok te inchusu'n,
nin quinin cxtx'ixwijwok tan talche'n yi xomquix-
wok swe'j.

91 bin jalu' at jun cmon tetz Bayba'n yi na cyal:
Yi o' ketz, o' yi mero judiy, poro qui', wicyak' tu’,
na e' tajlal yi cmon Bayba'n. jBitwok tzaj! Chin-
cawunk nin scye'j tan chimejewe'n cu'n tziwutz
bantz tele'n chitxum tetz yi na chimpek' tzite'j.

10 Ma jalu' tan tu' yi xomquixwok te inca'wl,
nin muq'uij q'uixc'yj ita'n, xincole'wok tk'ab yi
jun chin q'uixc'uj yi at tulbil squibaj cyakil wunak
yi najlche’ bene'n tzi'n wi munt. Tz'ul jun chin
q'uixc'uja'tz wa'n tan chipile'n kol chitx'ixpuj yi
cyajtza'kl nka qui'.

11 iBitwok tzaj! Txant tan wule'n junt tir. Quil
tzitzakplen tkanil yi na itocsaj, bantz cya'l junt
camban tetz yi oy yi tz'ak'lok tzitetz.

12 Cyakil yi e'yil chixcye' te yi kacontr chocopon
wa'n chi tane'n jun balaj tkan ca'l le ca'l Ryos. Ej
nin qui't che'l tetz tajal Ryos. Ncha'tz tzintz'ibe'
quen yibi'yi kaRyosil scye'j tuml yibi' yi tetz tnum
yi na bi'aj Ac'aj Jerusalén, yi cho'n Isaj tcya'j kale
atit Ryos. Ncha'tz tz'ocopon intz'ibal yi ac'aj imbi'
scye'jyie'a's.

13Ko at jun yi na el talma' tan tele'n xtxum te yi
xtxolbile'j, tajwe'n yil tz'oc il tan xtxumle'n yi mbi
na tzan yi Espiritu Sant tan talche'n scyetz cyakil
cmon creyent.’

Yi xtxolbil yi ben stz'ibal Wa'n tetz yi cmon
creyent le thnum Laodicea
14 “T bin jalu', tz'ib nin yi xtxolbile'j tetz in-
chakum yi na tzan tan q'uicy'le'n yi cmon creyent
letnum Laodicea. Je yiwajbile'j: ‘Yiyole'ji'tzyiyol
yijunyinabi'aj AMEN, yijun yi ba'n k'uke' kac'u'l
te'j, yijun yi txumul tetz cyakil e'chk takle'n yi at:
15 Na el intxum tetz yi Xe'n itane'nwok. NKk'e'tz
axwok contr swe'j. Poro ncha'tz qui'c nin mu'X
iXc'atnakil. Lastum qui na bixe' itxumu'n, na atix-

cuntuwok. . o
16 Cha'stzun te cxelepon intzubil le intzi'. Cxele-

ponwok te wajal.

17 Wech na italwok: Chin ric nin o'. Winin
kamebi'l. Ncha'tz na italwok: Qui'c tajwe'n sketz.
Poro yi mero bintzi i'tz yi qui'c ixac swutz Ryos,
na chin meba' nin axwok. Ni'cu'n axwok tu jun
moyi'X. Ni'cu'n yi tx'anl quix cuntu'’kwok.

18 Cha'stzun te je jun itajtza'’kle'j: Ba'n tcu'n yi
nink tzilok'wok balaj oro swuch' yi qui'c paltil.
Sjalok tzun imebi'l. Ej ncha'tz ba'n tcu'n yi nink
tzilok'wok be'ch itetz swuch', yi chin stum nin,
bantz iwekxe'n, na chin tx'ixwil nin ita'n. Ba'n
tcu'n yinink tzilok'wok tz'ac'bil wutzaj swuch' tan
jakxe'n iwutz. Cxmayink tzunwoktz.

19 Ma yi e' yi na chimpek' wetz scye'j, na oc
chitz'u'm wa'n tan makle'n chiwutz. Cha'stzun te
c'asokic'u'lnin tx'ixpe'nwok itajtza'kl tan ixome'n
swe'j.

20 Bitwok tzaj. Atin tzi puert, nin na chintzan tan
c'onle'n quen. Alchok scyetz yil thit inwi' nin kol
sjake'n yi puert, nocopon tzuntz te'j, nin skawank
jun tuch'.

21 Cyakil yi e' yil chixcye' te kacontr, swak'e'
ama'l scyetz tan chic'olewe'n tzinxlaj tan ka-
cawune'n scyuch'. Yi in wetz ja chinxcye' te
incontr cha'stzun te ja chinc'ole' xlaj Intaj tan
cawu'n. Ite'n nin tzimbne' tzite'j kol xcye'wok te

kacontr. _ .
22 Ma jalu', ko at jun yi na el talma' tan tele'n

xtxum te yi xtxolbile'j tajwe'n yil tz'oc il tan xtx-
umle'n yi mbi na tzan yi Espiritu Sant tan talche'n
scyetz cyakil cmon creyent,’ ” stzun i' ban swetz.

4
Yiltz'ak'lij k'ej Ryos tcya’j

1Ttzun bantz yi nsken wi't a'lchij yi xtxolbila'se'j
swetz, nintzun ben wilol yi jakij yi puertil tcyaj.
Nin ben wital junt tir yi wi' yi jun yi nsken cyen
jilon swetz. Chin wi' nin I' tan yol, chi wi' jun
chun. Itzun saj tlol swetz: “Cajen tzaj tzone'j,
nin tzinchaje' tzatz yi mbi xomtzaj yil tz'icy' yi
e'chk takle'na'tz yi mawil.” Ite'n nin tkuja'tz inna-
chone'n te yi at porer yi Espiritu Sant swe'j.

2Ejninwil junbalaj c'olchbil, chi tane'n c'olchbil
jun wi'tz ajcaw.

3 Ej nin yi jun yi c'olchij tibaj, ni'cu'n yubil
wankil chi tane'n yubil yi jun jilwutz balaj c'ub yi
na bi'aj jaspe, tu yi c'ub yi na bi'aj cornalina. Ej
nin wil solte'j yijun c'olchbila'tz yi at jun arco iris,
yi wi'nin litz'une'n chi litz'unil yi jun jilwutz c'ub
yina bi'aj esmeralda.

4 Ej nin solte'j len mu'X yi jun c'olchbila'tz wil
junak cyajt c'olchbil, kale c'olXche't junak cyaj wi'
banl wi' yi sak cu'n be'ch cyetz. Ate'n jujun coron
chiwi' yi oro cu'n.

> Nin ben wilol te yi jun balaj c'olchbila'tz yi
winin tele'n tzaj e'chk xlitz', nin wi'nin jincane'n
chinajincan k'ancyok. Ej nin swutz, at juk txekbil
yina tzan k'a'’kl, ya'stzun yi juk espiritu Ryos.

6 Ncha'tz wil jun ama'l swutz yi c'olchbila'tz yi
1 cunin mar tane'n yi pi'l cuntu'. Ni'cu'n tu spej,
yi ban na icy' kawutz tul. Ej nin xlajak yi jun
c'olchbila'tz wil cyaj Xchakum Ryos,” yi ala' len bak'’
chiwutz at te chiwankil. At Xchiwutz nin at wutz

chicoc.
7Jun scyeriyi e' Xchakum Ryosa'tz i cunin balum.

Nin junt i cunin jun mam tor. Ej nin junt ni'cu'n
wutz tu wutz wunak, ma yi cyaje'n, i cunin jun
chin q'uilq'uitx yi elnak tu li't yi xicy'.

8Yi cyaj Xchakum Ryosa'tz, at len wukak chix-
icy'. Nin wutzaj cuntunin te'jak chiwankil, ncha'tz
te'jak chixicy'. Sk'ejl tu lak'bal quinin na chitane'
tan tak'le'n k'ej Ryos, nin je chiyole'j:

“Sa_nto, santo, santo,
Kajcaw, chin cham nin ilu' teru'.
IXnin atu'-tz sajle'n, nin sbne' opon tunintz.”

9 Ej nin yi jun yi c'olchij tib yi jun c'olchbila'tz,
'tz Ryos, yi jun yi qui'c quimbil, tetz ben k'ej ben
sak.

10 Ej nin cyakil nin tir yi na cho'c yi cyaj
chakuma'tz tan tak'le'n k'ej Ryos, nin tan tak'len

* 4:6"Xchakum Ryos nka Querubines: Ez 1.4-25; Ex 25.28.

chik'ajsbil tetz nin tan tyoXi'n tetz, ncha'tz yijunak
cyaj wi' banl wi', nin na chimeje' cu'n tan tak'len
k'ejnintan c'u'laje'n Kataj Ryos. Nin na chicy'ajlen
chicoron, nin na cyak' cu'n swutz yi c'olchbil Kaj-
caw. Nin je tzun chiyole'j yi na cyal:

11 “Kajcaw, ilu' kaRyosil.

Chin tz'aknak cunin ilu' teru' Ta'.

Chin cham nin teru' Ta'.

Cha'stzun te na katzan tan tak'le'n kak'ajsbil teru'.

At poreru' tan cawu'n.

Cha'stzun te na katzan tan tak'len k'eju’ Ta'.

Na ilu' bnol tetz cyakil yi e'chk takle'n yi at.

Nin ilu' xicyol tetz cyakil,

Ja bnix cyakil tan tu' yi banl talma'u’, nin tan tu' yi

ya'tz tajbilu',”
che'ch yijunak cyaj wi' banl wi'a'tz.
)
Yijuntolojujj

1 Nintzun ben wilol jun toloj u'j yi tz'amij tan
yi jun yi c'olchij tibaj yi jun c'olchbila'tz. Yi jun
toloju'ja'tz tz'iba'n len yi wutz cabil xlaj, nin ocnak
lac'ba'n juk sello tan jople'n.

2 Bene'n tzun wilol jun angel yi chin cham nin
yi na tzan tan jakle'n scyetz cyakil: “¢At pe' jun
skaxo'lyiatk'ej tanloch'e'nlenyie'chksello bantz
je'n Xchitpul yi jun t0101 u’je’j?”

3 Poro qumm jal jun yi atk k'ej tan je'n Xchitpul
yi jun toloj u'ja'tz mpe ik tan xmaye'n. Quinin jal
jun tcya'j nka jun wuxtx'otx', mpe ik jak' tx'otx' yi
at k'ej tan jakle'n yi jun toloj u'ja'tz.

4 Ej nin tan paj yi cya'l nin jale't jun yi at K'ej
tan je'n Xchitpul nin tan si'le'n yi jun u'ja'tz, wi'nin
tzun wok'e'n wetz, na cya'l jale't jun mpe ik tan
Xmaye'n quen tu' te'j.

5 Jilone'n tzaj tzun jun scyeri yi e' wi' banl wi'
swetz, itzun taltz: “Yaj, quil cXok', na at jun yi
xcye'nak te kacontr. I'tz yi chireyil yi e' aj Juda,
yi Balum na a'lchij tetz, yi jun xlumil k'ajtzun rey
Luwly. Ba'n tz'oc i’ tan loch'e'n len yi e'chk sello,
nin tan je'n Xchitpul yi jun toloj u'ja'tz,” stzun 1'
bantz swetz.

6 Bene'n tzun wilol Katx'ixwatz.* Cho'n at i' xlaj
yijun balaj c'olchbil Xchixo'l yi cyaj Xchakum yi ate'
chinicy'al yi junak cyaj wi' banl wi'. At ticy'le'n
chich' te'j yi na Xchaj sketz yi quim1i'. Ncha'tz wil yi
at juk tuc' nin juk bak' wutz yi katx'ixwatza'tz. Yi
juk bak' wutza'tz, i'tz jun elsawutzil yi juk espiritu
Ryos yi chakijt tzaj ta'n tan xmaye'n cyakil yi mbi
na bajij wuxtx'otx'.

7Bene'n tzun yi Katx'ixwatza'tz tan ticy'le'n tzaj
yi jun toloj u'j, yi tz'amij tan yi jun yi c'olchij le
balaj c'olchbil.

8 Ma yi je'n tcy'al yi jun toloj u'ja'tz, chicwe'n
tzun mejlok yi cyaj chakuma'tz swutz i'. Ncha'tz
e' ban yi junak cyaj wi' banl wi'. Cy'a'n len jujun
arpa cya'n. Ncha'tz cy'a'n len jujun patbil incens
cyan yi oro cun. Yiincens i'tz jun elsawutzil yi
chi oracion yi e' yi ate' tajal Ryos.

9Nin e' octz tan bitze'n jun ac'aj bitz. Je chiyole'j:

5:61s53.7;1Pe1.19. Naelepontyii'tz Kajcaw Jesucristo yinquim
china quim jun tal ne"”’x cneru' tetz katx'ixwatz.

“Ntinilu'atk'eju’ tan je'n stz'amolu' yijun toloj u'j.
Ntin ilu' at K'eju’ tan loch'e'n len e'chk sello.
Ntin ilu' at k'eju’, na cu'nak biyiju'.
Ej nin tan yi Xch'elu' yi el kojxuj,
ja che' lok'u' jun c'oloj wunak Xchixo'l cyakil
jilwutz wunak yi ate' bene'n tzin wi munt.
Qui'c na ban yi mbi jilwutz yolil na chiyol.
Qui'c na ban yi mbi jilwutz wunakil e’,
na ja che'lok'u' chicyakil tan yi Xch'elu'.
10Ninilu'ncho'csan tetz rey nin tetz pale' tan chix-
cone'n swutz kaRyosil, nin tan chicawune'n
bene'n tzi'n wi munt,”
—che'ch yijunak cyaj wi' banl wi'a'tz.

11 Bene'n tzun wilol jun c'oloj dngel yi ate' wutz
chicoc yi e' wi' banl wi'a'tz scyuch' yi e' chakum yi
ate' xlaj yi c'olchbil. Jat 1o’ millon chixone'n.

12 Chin chiwi' nin tan yol. Itzun cyaltz:

“jAtwi'nin k'ej yi jun chitx'ixwatz wunake'j yincu'
biyij.

Atk'eji' tan toque'n tan cawu'n.

Atk'eji' tan tetzal cyakil mebi'l.

Na chin tz'aknak cu'n i' tu tajtza'kl.

Chin cham nini'.

Ba'n kak'k'eji'.

Ba'n kak' kak'ajsbil swutzi'l”

—che'ch yi jun c'oloj dngela'tz.

13 Ncha'tz wit yi chiwi' cyakil jilwutz txuc yi
bnixnake' tan Ryos. Na ja wit chiwi' cyakil yi e
yi ate' tcya'j, scyuch' yi e' yi ate' wuxtx'otx' nin
scyuch' cyakil yi e' yi ate' xe mar. Nin je chiyole’j:

“iKak'e' kak'ajsbil tetz yi jun yi c'olchij tibaj yi jun
balaj c'olchbile’j.

Kak'e' kak'ajshil tetz yi tx'ixwatz yi at xlaj.

Kak'e' chik'ej na chin cham nin e'.

Kabitzink Xchiwutz, na at chik'ej tetz ben k'ej ben
sak!” —che'ch tzun bantz.

14 Ttzun yi quibital yi cyaj chakum yi e'chk
yola'se'j, nintzun cyaltz: “Amén.  Ya'stzunk
sbantz,” che'ch. Ma yi e' wi' banl wi' nintzun e’ cu'
mejlok nin e' octz tan c'u'laje'n yi jun yi quil sotz
tetz ben k'ej ben sak.

6

Yijuk sello

1Bene'n tzun wilol yi toque'n yi Katx'ixwatz tan
loch'e'n len jun scyeri yi juk sello. Ej nin wit yi
jilone'n jun scyeri yi e' chakum. Chumam nin wi'
ban tan yol. Ni'cu'n chi na jincan k'ancyok. Itzun
taltz: “jCatzam tzone'j!”

2Bene'n tzun wilol jun chej yi sak te'j. Ej nin yi
junyiate'n te yi cheja'tz, cy'a'n jun ma'cl ta'n yi na
bi'aj arco yi xconak ta'n tetz oyintzi'. Nin ak'ljj jun
coron tetz yina Xchaj yii' aj tx'aconl. Bene'n tzuni'
tan oyintzi', nin xcye' te yi e' contr. Nin inin tunin
bani'-tz, cya'l nin jun na xcye' quen te'j.

3Yitoque'nyiKatx'ixwatz tanloch'e'nlenyica'p
sello, jilone'n tzaj tzun yi ca'p chakum. Itzun taltz:
“jCatzam tzone'j!”

4 Bene'n tzun wilol junt chej yi cyak te'j. Nin
ak'lij ama'l tetz yi jun yi ate'n te yi jun cheja'tz tan
toque'n tan xite'n yi tzatzin paz yi at wi munt. Oci'

tan c'ope'n quen le chiwi' wunak tan chibiyol quib
squibil quib. Ej nin ak'ljj jun chin spar tetz.

SYitoque'n Katx'ixwatz tan loch'en len yi toxi'n
sello, jilone'n tzun yi toxi'n Xchakum Ryos. Itzun
taltz: “jCatzam tzone'j!” Bene'n tzun wilol junt chej
yi k'ek te'j. Ej nin yi jun yi ate'n te'j, cy'an jun
pXu'bil ta'n.

6 Nin ben wital jun yi jilone'n tzaj chixo'l yi cyaj
Xchakum Ryos yi ate'-tz, itzun taltz: “Tul tz'el quen
tu' yi jamel k'ej jun yaj tan lok'che'n cob liwr ixi'n
triw, ma yi cebada kak ntzi' liwr. Pyor yi vino tu yi
aceit tetz cumir, qui't ljal.”

7Yi toque'n yi Katx'ixwatz tan loch'e'n len yi
cyajin sello, jilone'n tzun yi cyaji'n chakum. Itzun
taltz: “jCatzam tzone'j!”

8 Bene'n tzun wilol junt chej yi way te'j. Ej nin
yijun yi ate'n te'j na bi'aj Quimichil. Ej nin ate'n
junt wutz coc 1, yi na bi'aj taw yi ama'l kale ate't
yie'alma'. Inti yi bajx yi ate'n te chej ak'lij ama'l
tetz tan toque'n tan chibiyle'n cu'n jun cuarto tetz
yi tajlal yi e' wunak yi najlche’ wi munt. Nin ak'ljj
ama'l tetz tan chixuxe'n wunak tan cyoque'n tan
oyintzi' bantz chibiyol quib squibil quib. Ncha'tz
ate'e'quim tan we'j. Nin at e' e’ quim tan yabil. Ej
nin at e' e’ quim tan smaron txuc.

9Yi toque'n yi Katx'ixwatz tan loch'e'n len yi
to'i'n sello bene'n tzun wilol yi e' alma' yi quim-
nake' tan paj xtxole'n yi tajbil Ryos. Cho'n ate' jak
yi altar yi at tcya'j. Ja chibiylij tan paj yi cyoque'n
tan xtxole'n yi mbi na cyocsaj.

10 Chin chiwi' nin e'a'tz tan yol. Itzun na cyaltz:
“Kajcaw chin xan nin ilu'. Nin na el k'abu' te
yolu'. ¢Tona' tzun tz'ocu' tan chicawsen yi e’ yi

ate' wuxtx'otx', yi e' yi ocnake' tan kabiylen?” —
che'ch.

11 Nintzun ak'lij jujun be'ch cyetz yi sak yubil,
nin oc scye'j. Ej nin a'lchij scyetz yi tajwe'n tan
cyujewe'n jun tkuj jalen cu'n jepon cyajlal yi e'yi
at chiquimbil tan tu' yi xomche' te Cristo, yi e' yi
Xchiquimok chi nchiban cyetz.

12 Bene'n tzun wilol yi toque'n Katx'ixwatz tan
loch'e'n len yi kaki'n sello. Xe'te'n tzun jun chin
wutzile'n coblajnob. Nin oc tz'o'tz wutz yi K'ej.
Chin tz'0'tz nin bantz. Ej nin chin cyak nin ban
wutz yi xaw, chi yubil chich'.

13 Ma yi tx'uml yi ate' tcya'j e' baj saj tx'akx.
Cho'n cunin ban chi na ban jun wi' lo'baj yi na
cu' tx'akx yi tal ne'X wutz tan jun chin wutzile'n
cyek'ek'.

14 E] nin yi tcya’j tzajt cuntunin chi na tole'n tib
jun u'j. Ej nin cyakil yi e'chk wutz tu yi e'chk isla
baj el len tulak e'chk chiluwar kale ate't.

15Ej nin cyakil yi e' rey yi ate' wuxtx'otx' scyuch’'
yi e' yi wi'nin chik'ej, scyuch' yi e’ ric, scyuch' yi
e' cham, nin cyakil yi e' esclaw scyuch' yi e' yi
na chicaw quib chichug, cyakil yi e'a'tz e' baj len
cyewal quib xo0'l c'ub nin lakak picy, xo'lak wutz.

16 Wi'nin cwe'n chitzi' tetz yi e'’chk wutz tu e'chk
c'ub kale cyewane't quib. Itzun cyaltz: “iNilo'nk
tzaj skibaj tan kewe'n swutz yi jun yi c'olchij tib yi
jun balaj c'olchbil! jNilo'nk tzaj skibaj bantz kele'n
swutz yi jun chin wutzile'n q'uixc'yj yi tz'ul tan yi
jun yi tak'nak tib tetz chitx'ixwatz wunak!

17 iNilo'nk tzaj skibaj na ja ul yi k'ejlala'tz tan
ticy'sal Ryos c'u'l ske'j! jCya'l jun yi nink xtx'aj yi
jun cawsa'tz!”

7

Yi jun cient tu ca'wnak cyaj mil wunak yi baj oc
len cyechl

1Ttzun bantz yi wi't baje'n yi e'chk xtxolbila'tz,
nintzun ben wilol cyaj angel yi txicl che'-tz. Cho'n
ate' xtx'u'cak yi munt. E' makol tetz yi cyaj tojkbil
cyek'ek'. Quinin cyak' ama'l tan saje'n yi e'chk
cyek'ek'a'tz wuxtx'otx', wi mar, mpe ik te jun wi'
tze'.

2 Ncha'tz bent wilol junt dngel yi cho'n saje'n
jalen tele'n tzim. Cy'a'n yi sello Ryos ta'n, yi Ryos
yi itz' nin tetz. Chin wi' nin tzun yi jun angela'tz
bantz tan yol scyetz yi cyajt dngel yi ate' xtx'u'cak
yi munt, yi e' yi ak'lij porer scyetz tan po'tze'n yi
wuxtx'otx' tu yi mar. Itzun taltz scyetz:

3“Quil cho'c chanu' tan po'tze'n yi wuxtx'otx' tu
yi mar mpe junk wi' tze', jalen yil tz'oc jun cyechl
yi e' Xchakum yi kaRyosil ka'n, na tz'ocopon jun
cyechl ka'n swutzak chiplaj.

4 Bene'n tzun wital yi cyajlal yi e' yi oc cyechl
scye'j. I'tz jun cient tu ca'wnak cyaj mil wunak.
Yijun c'oloj wunaka'tz cho'n chijale'n Xchixo'l yi e’
xonl Israel.
> Coblaj mil oc cyechl Xchixo'l yi e' xonl Juda. Nin

coblaj mil Xchixo'l yi e' xonl Rubén. Nin
coblaj mil Xchixo'l yi e' xonl Gad.

6 Nin coblaj mil Xchixo'l yi e' xonl Aser. Nin coblaj
mil Xchixo'l yi e' xonl Neftali. Nin coblaj mil
Xchixo'l yi e' xonl Manasés.

7Nin coblaj mil Xchixo'l yi e'xonl Simon. Nin coblaj
mil Xchixo'l yi e' xonl Levi. Nin coblaj mil
Xchixo'l yi e' xonl Isacar.



Apocalipsis 7:8 xxii Apocalipsis 7:12

8 Nin coblaj mil Xchixo'l yi €' xonl Zabul6n. Nin
coblaj mil Xchixo'l yi e’ xonl Xep. Nin coblaj
mil Xchixo'l yi e' xonl Benjamin.

Yijun chin c'oloj wunak yi sak cu'n be'ch cyetz

9 Itzun bantz yi wi't baje'n yi xtxolbila'sej,
bene'n tzun wilol jun chin c'oloj wunak yi sak cu'n
be'ch cyetz. Jilwutz cu'n wunak ate'-tz. At tetz
cyakil jilwutz nacion, nin tetz cyakil jilwutz tnum,
nin tetz cyakil jilwutz yol yi na chiyolbej bene'n
tzim wi munt. Cyakil yi jun c'oloj wunaka'tz
txicl che' swutz yi jun c'olchbila'tz nin swutz yi
Katx'ixwatz. Cy'a'n len jujun xak xa'j cya'n. Ej nin
qui nin ajlbe'n cyetz yi jun c'oloj wunaka'tz.

10 Chin chiwi' nin tzun bantz tan tak'le'n
chik'ajsbil tetz Ryos, itzun cyaltz:

“Jakaclax tan tu' porer kaRyosil yi c'olchij wi balaj
c'olchbil nin tan porer yi Katx'ixwatz,”
che'ch yi jun c'oloj wunaka'tz.

11 Ma yi e' dngel yi txicl che' Xchixlaj yi e' wi' banl
wi', nin Xchixlaj yi cyaj Xchakum Ryos yi ate' solte'j
yijun chumbalaj c'olchbila'tz, e’ baj cu' joklok tan
c'u'laje'n Ryos.

12Ttzun cyaltz:

“jAmén! Kak'e' kak'ajsbil tetz Kataj.
Kak'e' k'eji'na chin tz'aknak cu'ni'.
KatyoXink tetz, nawinin k'eji".
Wi'nin porer i', nin chin cham nin i'
tetz ben k'ej ben sak. Amén,”

che'ch e' angela'tz.

13 Saje'n tzun jakol jun scyeri yi e' wi' banl wi'
swetz, i tzun taltz: “Yi wunake'j yi sak cu'n be'ch
cyetz, ¢na pe' el atxum tetz yi na' scyetz e' nin na'
nchisite't?”
14“Qui' Ta', qui wajske'n chiwutz. Ntin ilu' teru'
na el xtxumu'tetz yina'scyetz e' nin na' nchisite't,”
chinch wetz bantz. “Ya'stzunyi e'yija chimuc' nin
yija icy'pon yi jun chin wutzile'n q'uixc'uj cya'n.
Ya'stzun yi e' yi tx'ajijt yi be'ch cyetz, nin chin skoj
nin ban tan Xch'el yi Katx'ixwatz.
15“Cha'stzun te ate' tzone'j swutz yi c'olchbil Ryos.
Sk'ejl tulak'bal na chitzan tan c'u'laje'ni' tzone'j le
ama'l yi chin xan nin.

Ej nin Xchicolxok tan yi porer yi jun yi c'olchij.

16 Qui't chitij we'j. Qui't chitij saktzi'.

Qui't chitij k'ej. Nin qui'ct tz'a’ Xchitije'.

Qui'ct chitij jun q'uixc'uj.

17 Qui't chitij q'uixc'yj.

Na yi Katx'ixwatz yi at xlaj yi jun balaj c'olchbile’j,
i' q'uicy'lom cyetz.

Xche' q'uicy'le’ chi na ban jun pstor tan
chiq'uicy'le'n yi e' tetz tawun.

Nchiben tcy'al kale atit jun balaj a' yi na tak'
itz'ajbil.

Ite'n nin Ryos tz'ocopon tan sele'n t'a'al chiwutz.

Nin qui'ct bis o'kl tz'ul Xchiwutz.”

8

Yijuki'n sello tu yi patbil incens yioro cu'n
1Ttzun yi toque'n Katx'ixwatz tan loch'e'n len yi
juki'n sello yi at te yi jun toloj u'ja'tz, qui'c nin jun
jumi'n bajij tcya'j. Numl cuntu' bantz tetz me' 1o’
Or.

2Bene'n tzun wilol jukt dngel yi txicl che' swutz
Ryos. Nin ak'ljj jujun chun scyetz.

3 Tule'n tzaj tzun junt dngel yi cy'a'n jun patbil
incens ta'n yi oro cu'n. Cho'n tzun xcyewe'n cu'n
swutzyialtar yioro cu'n. Ejnin ak'lijwi'ninincens
tetz tan pate'n wi yi jun altara'tz yi at swutz yi
c'olchbil Ryos.

4 Ak'lijyiincensa'tz tetz tan pate'n bantz tpone'n
yi sibel tuml chi'oracién cyakil yi e' xansa'nche'
swutz Ryos.

> Cwe'n tzun nojsal yi dngela'tz yi patbil incens
tan xtxak'ak' yi at tib yi altar nintzun saj jo'liltz
wuxtx'otx'. Yi cwe'n mule'n wuxtx'otx'ja xe'tij jun
chin wutzile'n coblajnob, nin wi'nin k'ancyok tu
xlitz' baj cu', nin wi'nin jincane'n ban.

Yi toque'nyie'chk chun

6Itzun yi juk dngela'tz yi nsken baj ak'lij yi jujun
chun scyetz nintzun e’ ban list quib tan tocse'n yi
chun.

7Yi toque'n yi chun tan yi bajx angel, cwe'n
tzun jun chin c'ub abal wuxtx'otx'. Yuju'n tib yi
c'ub abal tu k'ak' nin chich’. Wi'nin tzun ama'l
tz'e' bene'n tzi'n wuxtx'otx'. Txant nin qui nicy'an
cyakil yi wuxtx'otx'. Ncha'tz wi'nin e'chk tze' tz'e'.
Txant nin qui nicy'an cyakil. Ma yi txa'x ch'im,
tircu'n stz'e'e'n.

8 Ma toque'nyica'p dngel tan tocse'n yi tetz chun,
saje'n tzun jo'li'n jun takle'n chi jun chumam wutz
yinatzank'a'kl. Cho'n cwe'nwimar. Yicwe'n, nim
cunin mar oc tetz chich'. Txant qui nicy'an cyakil
yimar tan.

9Wi'nin tzun txuc e' quim xe mar. Ncha'tz wi'nin
barc nchilo'on. Txant qui nicy'an yi tajlal yi e'chk
barcyi baj lo'on.

10 Ma yi toque'n yi toxi'n angel tan tocse'n yi
tetz chun, saje'n tzun tx'akx jun chumam tx'uml
tcya'j yi na tzan k'a'’kl. Cho'n cwe'n tibaj yi e'chk
tzanla' tu e'chk tal a' yi na mulk'ine'l tzaj lakak
e'chk luwar.

11Yibi'yi jun tx'umla'tz i'tz c'a’. Na chin c'a’ nin
banyia' tan. Winin a' po'tij tan yi jun tx'umla'tz.
Nin wi'nin wunak e' baj quim yi baje'nyijun a'a'tz
cya'n, na chin xkolum nin banyia'.

12 Ma yi cyaji'n dngel, nintzun oc yi tetz chun
ta'n. K'ekaxe'n nintzun ban yi k'ej. Txant nin qui
nicy'an tan k'ekal. Ncha'tz ite'n nin bajij te yi xaw.
Nin wi'nin tx'uml qui't nchitxekun mas. Ja tzun
tz'o'tzax mu'X yi wuxtx'otx'. Nin ncha'tz nin ban
lak'bal yi xaw tu e'chk tx'uml, qui'ct mas ntxekun.

13 Bene'n tzun wilol junt dngel yi na xicy'in tcya'j
chi na ban jun q'uilq'uitx. Ej nin je yol i'e'j yi ntal:
“jLastum yi e' wunak yi ate' wuxtx'otx'! jLastum yi
e' wunak! jLastum e'! Na chin xo'wbil nin sbhne'yil
tz'oc yi oxt chun cyak'un yi oxt angel.”

9

1 Ma yi toque'n yi to'i'n dngel tan tocse'n yi tetz
chun, nintzun ben wilol jun tx'uml yi nsken ul
tx'akx wuxtx'otx', yi cho'n nsaj tcya'j. Nintzun
ak'lij yilawe'ill yi jul yi chin xe' nin, tetz.

2Toque'n tzun i'-tz tan jakle'n yi puertil yi jun
chinjula'tz. Mayije'njakol, tele'n tzaj tzun jucjun
c'oloj sib, chi na el te jun patbil xc'o'n. Cu' tunin

jopx wuxtx'otx' tan yijun c'oloj siba'tz. Ej nin qui't
nin quil wunak wutz K'ej.

3Ej nin tc'u'l yi jun chin siba'tz ya'stzun e' eltzit
jun chin c'oloj txuc chi tane'n sac'. E' baj el tunin
Xit bene'n tzi'n wuxtx'otx'. Ak'lijlen quipisyo' tan
chi'o'n chi na chiban sina’j.

4 Poro nin a'lchij scyetz yi qui'c cu tan baje'n yi
ch'im cya'n nka alchok jilwutz xtze' nka alchok
jilwutz xak tze'. Ma na ntin at cu tan cyoque'n
tan chichi'le'n yi e' wunak yi qui'c techl Ryos wutz
chiplaj.

5Ncha'tz quinin ak'lijama'l scyetz tan chibiyle'n
cu'n yi e’ wunak, ma na ntin tan tak'le'n q'uixc'yj
scyetz tetz o' xaw. Ej nin yi q'uixc'uj yi nchitij
ni'cu'n t'a'we'n tu Xchi'be'n jun sina’j.

6 Yil tz'ul yi jun tiempa'tz Xchic'uche' wunak
quimichil. Poro quil chiquim.

7 Ni'cu'n quitane'n yi e' sac'a'tz chi quitane'n
chejyiwekijche'tan oyintzi'. Ejninatlenjune'chk
takle'n Xchiwi' yi ni'cu'n tu jun coron yi oro cu'n.
Nin i cunin wutz wunak yi chiwutz.

8 Ma yi xi'il chiwi', chin tkan nin, chi tane'n xi'il
wi'xna'n. Ma yicye'icunin te' balum.

9 Ej nin jokl quen jujun e'chk taklen wutz
chic'u'l tan chicolol quib. I cunin jun jokoj ch'ich’
tane'n. Ej nin yi chixicy', wi'nin xumcanen. I
cunin yi na xumcan jun c'oloj care't yi jutu'n tan
jun c'oloj chej yi na chiben lajke'l tan oyintzi'.

10Yi e' sac'a'tz, ni'cu'n chije' chi je' sina'j, na i
cunin bak tane'n chije'. Nin ak'lij ama'l scyetz tan
cyoque'n tan chichi'le'n wunak tetz o' xaw.

11 Ej nin at jun cyajcawil yi e' sac'a'tz. I'tz yi

angel yi najlij tjul, yi na bi'aj Abadon le chiyol yi e’
hebreo. Ma le chiyol yi e' griego na bi'aj Apolion,
yina elepont aj xitunl.

12 Ya'stzun yi bajx q'uixc'uj yi sbajok, poro at
cobt yi at tulbil.

13Ma yi toque'n yi kaki'n dngel tan tocse'n yi tetz
chun, nintzun ben wital wi' jun yi cho'n jilone'n
tzaj txo'l yi cyaj tuc' yi at te yi altar, yi oro cu'n, yi
at swutz Ryos.

14Nin jetali'e ] tetz yikaki'n dngel yi cy'a'n chun
ta'n: “Cun pu]we yicyaj angel y1 c'alijche'tziyijun
chumam a' yi na bi'aj Eufrates.”

1I5Bene'nnintzun bantz tan chipujle'nlenyicyaj
angela'tz, na bixba'nt che' tan chixcone'n tetz yi
jun tiempa'tz. Bixba'n che' tan chixcone'n tetz yi
jun xawa'tz, tu yi jun k'eja'tz, nin yi jun ora'tz.
Yi cyetz chitarey i'tz tan chibiyle'n cu'n wi'nin
wunak. Txant nin qui nicy'an yi wunak yi ate'
wuxtx'otx' yi e' quim cyak'un.

16 Ma chisanlar yi e' dngela'tz, nin ben wital yi
cyajlal yi e' sanlar yi ate' te chej. I'tz cob cient
millon chixone'n.

17 Ej nin je quitane'n yi e' cheja'tz scyuch’' yi
e' sanlar yi ate' te chej. Yi yubil yi jujun jokoj
ch'ich' yi at len wutz chic'u'l yi e' sanlar i'tz cyak,
tu txa'x, tu k'an. Ej nin yi e’ chej i cunin wi' balum
tane'n chiwi'. Ej nin le chitzi' na el tzaj k'ak' tu sib,
nin azufre. Ya'stzun yi xtxolbil yi wil tul wutzicy'
tane'n.

18 Ej nin wi'nin wunak e' quim tan yi k'ak’ tu sib
nin yi azufre. Txant qui nicy'an cyakil wunak wi
munt yi e' quim tak'un yi ox jilwutz taklena'tz yi
me'l tzaj le chitzi' yi e’ chej.

19 Na ja chixcye' yi e' cheja'tz tan chibiyle'n
wunak tan yi k'ak' tu yi sib tu yi azufre yi el tzaj
le chitzi'. Ncha'tz wi'nin wunak e' quim tan chije'.
Na yi chije'i cunin lubaj tane'n yi nim wi'. Xcon yi
chije' tan chibiyle'n wi'nin wunak.

20 Ma yi €' wunak yi quinin e' quim tan yi
ox cawsa'tz yi ak'lij, quinin chitx'ixpuj cyajtza'kl.
IXnin na chitzan tan banle'n yi e'chk takle'n cachi'.
Ej nin quinin cyaj quilol yi c'u'lajen yi e'chk
takle'n yi banij quitane'n, ma na e' ban seguir tan
mejlen swutz e'chk chiryosil yi oro, nka sakal, nka
bronce tu', nka c'ub nka tze' tu'. E' meje' swutz
e'chk chiryosila'tz yi qui na xmayin, yi qui na tbit
yol, nin yi qui na xon.

21 Ncha'tz quinin cyaj cyen quilol yi biyolnaki'n
tu cuna'n. Ejnin quinin cyaj cyen quilol yi xna'ni'n
tuyaji'n, tu e'chk alak'.

10

Yi dngelyi cy'anl tetz yi tal liwr
1Bene'n tzun wilol junt dngel yi chin cham nin,
yicho'n saje'n tcya'j tul sbak'. Ej nin ate'n jun arco
iristwi'. Mayiwutzi' chinlitz'unin chinalitz'unyi
k'ej. Ejnin yi tkan i' chin txekunin chi tane'n k'ak'.
2 Cy'a'n jun tal toloj u'j ta'n yi elnakt Xchitpul.
Itzun yi cwe'n mule'n cho'n tzun cwe'n tk'ol jalaj
tkan yi sbal wi mar. Ma yi max cho'n cwe'n tk'ol
wuxtx'otx'. Nintzun xcye' cu'ntz.
3Chinwi'nin tzun bantz tan yol, chi na Xch'injun
ledn. Itzun yi wi't jilone'n yi jun angela'tz nintzun
nilcan juk k'ancyok.

4 Itzun yi nsken wit chiyol yi juk k'ancyoka'tz,
woque'n tzun klo' tan stz'ibe'n cu'n yimbi cu'n baj
cyalol. Poro ja wit junt yi cho'n jilone'n tzaj tcyaj.
Itzun taltz swetz: “Quil tzatz'ib cu'n chiyol yi juk
k'ancyoka'tz, ma na a'tok cuntu' tac'u'l.”

>Intiyiangel yiat cu'nyijalaj tkan wi mar nin yi
jalajt wuxtx'otx', je'n tzun tk'ol yi k'ab tcya'j.

6 Itzun taltz: “Sak swutz yi jun yi at cuntunintz
cyakil tiemp, yi jun yi bnol tetz yi tcya’j tu yi
wuxtx'otx’, tu yi mar tu cyakil yi mbi cunin at
bene'n tzin. Sak swutz i' yi bintzi nin yi yole'j yi
swale'.

7Yil tz'oc yi juki'n dngel tan tocse'n yi chun yi
cy'antan, ya'stzun yi techl yi ja wi't jepon tampuj
yi tiemp yi bixba'nt tan Ryos tan tele'n cu'n te
cyakil yi e'chk takle'n yi alijt cyen ta'n scyetz yi e’
elsanl stzi'i'.”

8 Bene'n tzun wital junt tir yi yol yi jun yi cho'n
jilone'n tzaj swetz tcya'j. Itzun taltz: “Cun cy'aj yi
jun tal liwr yi cy'a'n tan yi dngel yi at jalaj tkan wi

T”»

mar nin yi jalajt wuxtx'otx',” stzun i' bantz swetz.

9 Imbene'n tzuntz swutz yi dngela'tz nin oc in-
jakol yi tal liwr tan tk'ol i' swetz. Itzun taltz:
“Je'j, tz'amaj, nin bajse'n. Chin chi' nin sbne' yil
tz'ocopon le atzi'. Ma yil tz'opon tac'u'l, chin c'a’
nin sbne'.”

10 Saje'n tzun intz'amol yi tal liwra'tz nin je'
imbajsaltz. Chin cab nin yi tocompone'n le intzi’,
1 cunin cabil wunak txuc. Poro yi cwe'n pon le
inc'u'l, chin c'a’ nin ban.

11 Saje'n tzun alijt swetz: “Tajwe'n tan atxolil
junt tir yi mbi sbajok scye'j cyakil jilwutz wu-
nak, nin scye'j e'chk nacion yi aparchklen chijilon.

Ncha'tz tajwe'n tan atxolil yi mbi sbajok scye'jyie'
rey,” stzun i' ban swetz.

11

Yi cob balaj stiw

1Saje'ntzuntak'le'njun ma'lbil swetz, chitane'n
jun wa'j aj. Itzun a'lchij swetz: “Txiclije'n, cun
ma'laj yi ama'l yi mas xan yi at xe ca'l Ryos, tuml
yi ama'l kale atit yi altar. Ej nin ajlwe’ jatna'
chixone'n yi e' yi na chitzan tan c'u'laje'n Ryos tul
yijun ama'la'tz.

2 Poro qui na waj yil cXo'c tan ma'le'n yi ama'l
yi at solte'j yi jun luwara'tz na tz'ak'lok ama'l
scyetz yi e' awer nak, tan chibnol yi cyetz cyajbil
tc'u'l. Ncha'tz stz'ak'lok ama'l scyetz tan telse'n
k'ej yi tnum yi winin xanil. Tul ca'wnak cob xaw
Xchibne' yi cyetz cyajbil tul yi jun ama'la'tz nin tul
yitnuma'tz.

3Poro nchiben inchakol cob instiw tan xtxole'n
yiwetz wajbil scyetz yi wunak yi najlche’-tz le jun
tnuma'tz. Xchitxole' yi wetz wajbil scyetz tul jun
mil tu cob cient tu ox c'al k'ej. Ej nin yi be'ch cyetz
yi cob instiwa'tz 'tz yi be'chok yi na Xchaj bis.”

4 Ej nin yi cob stiwa'tz ya'stzun yi cob wi' olivo
tu yi cob txekbil yi ate' swutz Kajcaw yi taw
wuxtx'otx".”

> Ej nin cyakil yi e' yi Xchijoye' puntil tan
chibiyle'n cu'n, Xchiquimok cya'n, na tz'elepon k'ak’
le chitzi' tan chibiyle'n cyakil chicontr.

6 Ncha'tz stz'ak'lok ca'wl scyetz tan makle'n yi
abal, nin Xchixcyek tan xtx'ixpe'n yi a' tetz chich'.

* 11:4Zac 4.1-3; 4.12; 4.3, 11-14.

Ej nin ko na cyaj, ba'n tz'ul alchok jilwutz chicaws
yie'wunak cyak'un.

7Poro yil chixcye' te chimunl yi tz'ak'lok scyetz,
tz'ocoponyiyajyitxuctanenyichonje'ul tjul tan
oyintzi' scye'j. Ej nin xcyek tan chibiyle'n cu'n.

8 Tul cyaj tu' chiwankil the', tul yi jun chumam
tnum yi at na ban cu'nt na a'lchij Sodoma nka

Egipto tetz. Yijun tnuma'tz i'tz kale quime't Kaj-
caw swutz pasyon.

9 Cyakil jilwutz wunak yi ate' bene'n tzi'n wi
munt squile' chiwankil yi sanlche' the'. Ox K'ej tu
ni'cy chixmaye' chiwankil yi cob inchakuma'tz na
quil tz'ak'lij ama'l tan chimukxe'n.

10 Ej nin cyakil wunak yi ate' wuxtx'otx'
chitzatzink yil chiquim yi cob chakuma'tz. Ej
nin tan yi tzatzin yi ate' cu'nt, scyoye' e'chk oy
squibil quib. Xchitzatzink, na stak'e' ch'on scyetz
yil cho'c yi cob chakuma'tz tan chibuchle'n.

11 Poro yi ticy'e'n yi ox K'eja'tz tu ni'cy, e' itz'ijt
junt tir tan porer Ryos. Nin Xchiwutz cu'n cyakil
wunak yi chije'n txiclok. Winin tzun e' xobe'n
cyakil wunak yi quilol yi quitz'e'n junt tir yi cob
chakuma'tz.

12 Bene'n tzun quibital yi cob chakuma'tz jun
yol yi cho'n saje'n tcya'j. Je yole'j: “Cajenwok tzaj
tzone').” Ej nin Xchiwutz cu'n cyakil chicontr yi
cyaje'n tcya'j. Cho'n cyaje'n tul noc shak'.

13Ej nin te yijun tkuja'tz, bajij jun chin wutzile'n
coblajnob, nin winin ca'l baj lo'on. Juk mil wu-
nak e' quim tan yi jun coblajnoba'tz. Ej nin tan
yi X0'w yi ate' cu'nt yi e' mas wunak yi qui e'
quim, cyoque'n tzuntz tan tak'le'n chik'ajsbil tetz
yi kaRyosil yi at tzi'n tcya'j.

14 Ya'stzun yi ca'p il yi sbajok. Poro at junt yi
xomt tzaj.

Yi mbi shajok yil tz'oc yijuki'n chun
15 Ma yi toque'n yi juki'n angel tan tocse'n yi
tetz chun, nintzun ben wital yi na chitzan tan yol
tcya’j. Ej nin chin chiwi' nin e' bantz tan yol. Je
xtxobil yi cyale'j:

“Ja cho'c cyakil thum yi at wuxtx'otx/,
jak' ca'wl yi ketz kajcawil,

nin jak' ca'wl yi jun yi bixba'nt ta'n.
Nin scawunk i' tetz ben k'ej ben sak.”

16 Ma yijunak cyaj wi' banl wi' yi c'olXche' swutz
Ryos nin e’ cu' joklok swutz Ryos tan c'u'lajeni'.
17Ttzun cyaltz:

“Ta', chin cham nin ilu' teru'.
At nin teru'-tz sajle'n tunintz.
Ej nin cya'l nin jun yi nink xcye' te'ju’.

Ntyox teru' Ta/,

na ja xcon yiporeru’,

nin ja xe'tiju’' tan cawu'n wuxtx'otx'.

18 Wi'nin na chi'ch chic'u'l cyakil yi wunak te'ju’.

Poro ja opon yi tiempil tan toque'nu' tan chi-
cawse'n.

NtyoXx teru' Ta/,

na ja opon yi tiempil tan toque'nu' tan xtisya'in
scye'jyie'alma'.

Ej nin ja opon yi tiempil tan tk'olu’ yi oy scyetz yi
e' Xchakumu' yija chitxol yi tajbilu'.

NtyoxX teru' Ta/,

na ja opon yi tiempil tan tk'olu' e'chk oy scyetzak
yie'yixansa'n che', yie'yina cyek Xchi'u'.

Qui'c na ban ko e' nim nka e’ juy,

na stk'e'u’ jun oy scyetz chicyakil cu'n.

NtyoXx teru' Ta/,
na ja opon yi tiempil tan chixite'n cu'n cyakil yi e’
yina chitzan tan po'tze'n yi munt,”

che'ch yijunak cyaj wi' banl wi'a's.

19Jakxe'n tzun yi templo, yi ca'l Ryos, yi at jalen
tzi'n tcya’j. Ej nin lajluch cu'n ban yi caXa' kale
colije't yi quiwel yi yol yi suki'nt tan Ryos scyetz
wunak. Wi'nin xlitz' baj cu'-tz nin wi'nin jincane'n
ban. Ncha'tz wi'nin k'ancyok cu'. Ej nin icy' jun
chin coblajnob wuxtx'otx' tu jun chin wutzile'n
c'ub abal.

12
Yixna'n tuyidragon

1 Xchajol tzun tib jun xtxolbil tcya'j. I'tz jun
elsawutzil tetzjunxna'nyiicunink'ej yi be'ch tetz.
Cho'n at yi xaw jak' tkan. Nin ate'n jun coron twi'
yilac'chij coblaj tx'uml te';.

2Ch'on wi'i', nin wi'nin na tx'ayne' tan yi il yi at
cu'nt, na txant tan tule'n yos tuch'.

3 Le rat nin mbajij junt xtxolbil tcya'j. I'tz jun
chumam dragon yi cyak te'j. Juk cu'n wi' at nin
lajuj cu'n tuc'. Ejnin ate'n jujun coron te jujun wi'.

4Ej nin tan yi je', saj masol wi'nin tx'uml. Ej nin
yi tx'uml yi nsaj masol txant qui nicy'an cyen ta'n.
Cho'n saje'n jo'lil jalen wuxtx'otx'. Xcyewe'n cu'n
tzunyijun chin txuca'tz swutz yi xna'n yi txant tan

tule'n yos tuch’, na yi tajbil i' i'tz yi nink baj yi tal
ni' tam yil tz'ul itz'ok.

5Mayitule'n yos tuyixna'n, Xicy tzunyini'yiul
itz'ok. Nin yi jun ni'a'tz ya'stzun yi jun yi at tocbil
tan chicawe'n cyakil jilwutz tnum bene'n tzi'n wi
munt. Chin cham nin i' shne' tan cawu'n. Ma
yi titz'e'n, jalcunin taje'n majij tan topone'n kale
c'olche't Ryos tan cawu'n.

6 Inti xna'n, nintzun el ojkujtz. Cho'n topone'n
tul jun ama'l yi tz'inunin tu'. Na at jun ama'l yi list
tan Ryos kalel tz'a'te't nin kalel wane't tetz jun mil
tu cob cient tu ox c'al K'ej.

7Xe'te'n tzun jun chin oyintzi' tcya'j. Na nin oc
yiwi'tz dngel yi na bi'aj Cyel scyuch'yi e' mas angel
yixomche'te'j tan oyintzi' tu yijun chin txuca'tz yi
dragon bi'.

8 Oc chibnol quib tan oyintzi' poro quinin e'
xcye'yidragon scyuch'yi e' tetz dngel, nin e' el tzaj
laju'n tcyalj.

9Yi jun dragoéna'tz, ya'stzun yi jun lubaj yi at
nintz tiemp tzaj. Ya'stzun yi diablo yi Satanas, yi
Bayba'n. I' yi jun yi na tzan tan chisuble'n cyakil
wunak bene'n tzi'n wi munt. Ja el tzaj laju'n tcya'j
scyuch' yi e' tetz dngel yi xom chiwi' te'j. Cho'n
chisaje'n jo'lin tzone'j wuxtx'otx'.

10 Bene'n tzun wital yi jilone'n tzaj jun tcyaj.
Chin wi' nin ban tan yol, itzun taltz:

“Jawi't opon yi tiempil tan chiclaxe'n yi e' nitxajil
Ryos.

Nin ja lajluchax yi bintzi nin at poreri'.

Ncha'tz ja lajluchax yi at k'ej Cristo tan cawu'n,

na ja el tzaj lajul yi jun txumul yola'tz,

yijunyina tzan tanjale'n cu'n quil yi e' kajwutz.

Na ja el laju'n yi juna'tz tan yi sk'ejl tu lak'bal
na tzan tan chixochle'n quen yi e' kajwutz
swutz Ryos.

1 Poroyie'kajwutza'tz ja chixcye' te yijun txumul
yola'tz,

tan tu' yi nk'uke' chic'u'l te yi Xch'el yi Katx'ixwatz
yi el kojxuj swutz pasyon.

Ej nin ncha'tz ja chixcye' tan tu' yi quinin nchixob
tan xtxole'n yi bintzi, na cyak'o'nt quib tan
chiquime'n.

12 Chitzatzink cyakil yi e' yi najlche’ tcya'j.

Poro lastum yi e'u' yi najlche'u’ wuxtx'otx'.

Nin lastum yi e'u' yi ate'u’ wimar,

na ja opon yi Bayban Xchixo'lu'.

Lastum e'u' na wi'nin na chi'ch c'u'li' scye'ju’,

poro qui't tz'ampon tiemp tan toque'n cawse'n.”

13'Yi tilol yi Bayba'n yi nsken wi't opon laju'n
wuxtx'otx' nintzun octz tan buchle'n yi jun xna'n
yinsken wi't talaj yijun tal yi Xicy.

14 Poro yi jun xna'na'tz nintzun ak'lij cob chu-
mam xicy', chi tane'n xicy' jun q'uilq'uitx, bantz
bene'n tan ew ib tul jun luwar yi tz'inunin tu', yi
joylaj len te yi Bayba'n. Cho'n c'a'chxe'n yi jun
xna'mna'tz tetz ox yob tu ni'cy tul yi jun ama'la'tz yi
tz'inunin tu'.

15 Poro el tzaj jun c'oloj a' le stzi' yi Bayba'n tan
biyle'n cu'n klo'.

16 Poro nin oc yi tx'otx' tan Xch'eye'n yi jun
Xnamna'tz, na nin je c'apxuyj yi tx'otx' tan bek'le'n
nin yijun chin a'yi el tzaj le stzi' yi dragona'tz.

17 Wi'nin tzun Xchi'che'n c'u'l yi dragon te yi
xna'mna'tz. Cha'stzun te yi toque'n i' tan chibiyle'n
cunyie'xonli, yie'yina chiban tanen yi ca'wl
Ryos, yi e' yi xomche' nintz te yi Xchusu'n Jesu-
cristo.

18 Ma yidragona'tz cho'n bene'n tzi mar nintzun
txicye' cu'ntz.

13

Yi cob txuc yi chin xo'wbil nin e’

1 Bene'n tzun wilol yi je'n mule'n jun txuc xe
mar. Yijun txuca'tz at juk wi' nin lajuj tuc'. Tib
yi jujun tuc'a'tz ate'n jujun coron. Nin te yi jujun
wi', tz'iba'nt e'chk bi'aj yi na tak' ch'on tetz Ryos.

2Yi jun txuca'tz, i cunin leopardo,* poro yi tkan
i cunin tkan oso. Ej nin yi stzi'i' i cunin stzi' ledn.
Nintzun ak'lij Xchamil tu k'ej tan cawu'ne'n tzone'j
wuxtx'otx'. Chin wi'tz ajcaw nin ban. Poro yi
dragona'tzi' ak'on yi porera'tz tetz.

31 cunin quimnak jun scyeri wi' yi jun txuca'tz,
tan paj yi q'uixpnak. Poro ul yos tuch'. Wi'nin
tzun cyele'n yab wunaktz te'j. Cha'stzun te xome'n
chiwi' te'.

4E'octztan c'u'laje'nyidragonnai' ak'on Xchamil
yi jun txuca'tz. Ncha'tz e' octz tan c'u'laje'n yi
txuca'tz. Itzun cyaltz: “Cya'l nin jun yi cho'n nink
Xchamil chi tane'n Xchamil yi txuque'j. Cya'l nin jun
yinink xcye' cyen te'j,” che'ch tzun bantz.

> Ak'lij tzun amall tetz yi txuca'tz tan tocsal tib
nim tu jilon, nin tan talche'n e'chk yol yi na el k'ej

13:2 Yi leopardo i'tz jun txuc ni'cu'n mu"x tu jun balum, poro
pinti'n te'j, nin chin smaron nini'. Dn 7.4-6.

Ryos ta'n. Ncha'tz ak'lij ama'l tetz tan cawu'n tetz
ca'wnak cob xaw.

6 Ej nin oc i' tan telse'n k'ej Ryos na nin oc tan
yolche'n. Ej nin oci' tan talche'n yi qui'c mu'X tal
xac yi ama'l kale najle't Ryos scyuch'yi e' yi ate'-tz
tcya'.

7 Ncha'tz ak'lij ama'l tetz tan contri'n scye'j yi
e' yi ate' tetz tajal Ryos. Ej nin xcye'i' scye'j.t Ej
nin ak'lij ama'l tetz tan chicawe'n cyakil jilwutz
wunak tu cyakil jilwutz tnum yi at bene'n tzi'n wi
munt. Qui'c na ban mbi jilwutz yolil na chiyol, na
ja cawun i' squibaj.

8 Ej nin chocopon cyakil wunak yi najlche'
wuxtx'otx' tan c'u'laje'n yijun txuca'tz. Ya'stzun yi
e'a's yi qui cu'nak chibi' tul yi planiy kale tz'ibane't
chibi' yi e' yi Xchicambok te yi itz'ajbil. Yi jun
planiya'tz, Katx'ixwatz q'uil tetz. Ej nin ya'stzun
Katx'ixwatz yi txumijt tan Ryos le xe'tzbil tzaj, tan
quime'n tetz kaxel.

9Ko at jun yi na el talma' tan tele'n xtxum tetz yi
xtxolbile'j, tajwe'n yil tz'oc il tan xtxumle'n:

10 “yi e' yi xomok chiwi' te Ryos at e' Xchixo'l yi
tx'aklij presi'n Xchiwutz.

Ej nin at e' yi Xchiquimok tan spar.”

Cha'stzun te pasens na taj, nin nimit cuntunin
chic'u'l swutz. Tajwe'n yil k'uke' chic'u'l te yi na
cyocsaj.

11Bene'n tzun wilol junt txuc yi chin xo'wbil nin.
Cho'n je'n mule'n jak' tx'otx". Yituc'i'i cunin tuc'

T 13:7Dn7.21. % 13:10]r 15.2;43.11.

jun ne'X bak wi'. Poro yi jilon i' i cunin jilon jun
dragon.

12 Wi'nin K'ej i' tan cawu'n jak' ca'wl yi bajx
txuc. Nintzun oc i' tan chixo'wse'n cyakil wunak
yi ate' wuxtx'otx' tan chilok'il yi bajx txuc, yi jun
yi q'uixpij poro ul yos tuch'.

13 Toque'n tzun yi ca'p txuca'tz tan banle'n
winin e'chk milawr Xchiwutz cyakil wunak. Nin
xcye'i' tan sajse'n k'ak’ tcya'j tan tule'n wuxtx'otx'.

14 Ej nin tan yi e'chk milawra'tz xcye' i' tan
chisuble'n cyakil wunak yi ate' wuxtx'otx'. Cho'n
tzun bnixe'n e'chk milawra'tz tan swutz cu'n yi
bajx txuc yi chin xo'wbil nin.

Yl nsken bnix yi e'chk milawra'tz nintzun
cawun scyetz cyakil wunak tan chibnol jun teblal
yibajx txuc yi pitz'cnak yi ticy'le'n spar te wi'.

15 Ej nin ak'lij porer tetz yi ca'p txuca'tz tan
jalse'n talma' yi jun teblala'tz nin tan ta'we'n yol
ta'n. Nin cawunin yi jun teblala'tz tan chibiyle'n
cu'n cyakil yi e' yi quinin chimeje' swutzi'.

16 Ej nin ncha'tz cawun i' tan toquen jujun
cyechl cyakil wunak. Qui'c na ban ko e’ nitxa’, nka
e' tijlc'u’lal. Qui'c na ban yi ko meba' nkaric. Qui'c
na ban yi ko pres chiwutz jak' ca'wl yi chipatron
nka chichuc na chicaw quib. Tajwe'n tan toque'n
yijun cyechla'tz te chik'ab nka wutz chiplaj.

17 Ma yi €' yi qui nin chicujij tan toquen yi
cyechl, qui't nin ak'lij ama'l scyetz tan c'ayi'n nka
tan lo'k. Qui nin tzun ak'lij ama'l scyetz yi ko qui'c
cyechl, nka qui'c yi bi' yi bajx txuc scye'j, nka ko
qui ocnak yi numbril yi bi'i' scye'j.

18 Na taj winin ajtza'’kl, nin na taj winin xtx-
umle'n tan telen katxum te yi mbi na elepont

yi xtxolbila'se'j. Poro slajluchaxk Xchiwutz yi e’
yi at cyajtza'kl. Na yi numero i'tz k'ajbil bi' yi
jun txuca'tz, nin yi nuimero i'tz kak cient oxc'al tu
wukak, [666].

14

Yicyoque'nyijun cient cawnak cyaj mil tan bitz

1 Bene'n tzun wilol yi Katx'ixwatz yi txiclij
wi'wtz yi na bi'aj Sién. Ej nin ate' jun cient tu
ca'wnak cyaj mil wunak te i'. Yi e'a'tz at len yi bi’'
Katx'ixwatz tu yi bi' Kataj swutzak chiplaj.

2Bene'n tzun wital jun chin bitz yi cho'n na tzan
tcya'j. Chin wi' nin. I cunin chi na wajcan jun
chin tzanla' yi na el kojxuj wutz kotx', nka chi na
nilcan jun chin k'ancyok. Poro i'tz tan tu yi na
chibitzin, nin tan tu' yi na chitzan len tan tocse'n
jujun chikbetz yi na bi'aj arpa.

3 Cho'n ate' yi e'a's tan bitz swutz yi c'olchbil
Ryos, nin Xchiwutz yi cyaj Xchakum Ryos, nin
Xchiwutz yi ' wi' banl wi'. Ej nin yi bitz yi na
chitzan tan bitze'n, i'tz jun ac'aj bitz. Cya'l nin junt
yininktz'a'wyijun bitz ta'n manantin yijun cient
tu ca'wnak cyaj mil wunaka'tz yilok'ij che' Xchixo'l
yie'mas wunak yi ate' wuxtx'otx'.

4 Chin skoj nin cyalma' yi jun cient tu ca'wnak
cyaj mil wunaka'tz, na qui nchipo'tzaj quib
scye'jak xna'n. Xchixomok yi e'a'tz te yi Katx'ixwatz
alchok tz'aj nint. Colpi'n che't Xchixo'l yi e' mas
wunak, Ej nin e' yi oy yi mas balaj swutz Ryos nin
swutz yi Katx'ixwatz.

5> Na qui'c nin jun tir yi jajk cyal jun la%jil.
Cha'stzun te qui'c mu'X quil.

Yi xtxolbil yi cyal yi oxt dngel

6 Bene'n tzun wilol jun dngel yi cho'n na xicy'in
tcya’j. Yitareyi'i'tz tan xtxole'n yi balaj stziblal yi
atsajle'n tunintz. Yijun balaj stziblala'tzi'tz scyetz
cyakil jilwutz wunak. Qui'c na ban yi mbi jilwutz
yolil na chiyol, nka mbi tnumil kale najlche't.

7 Chin wi' nintzun yi jun dngela'tz bantz tan yol.
Ejninjeyoli'e’j: “Cyekeu Xchi' Ryos, nin cyak'e'u'
chik'ajsbilu’ tetz, na ja opon yi tiempil tan toque'n
1' tan banle'n xtisya' scye'j cyakil wunak. Cho'ku’
tan c'u'laje'n yi ketz kaRyosil, na i' bnol tetz yi
tcya'j tu yi wuxtx'otx', nin i' bnol tetz yi mar, tu yi

T”»

e'chk mas a'.

8 Xomt tzaj tzun junt angel yi tal: “jja el cu'n
swutz yi jun chin wutzile'n tnum yi na bi'aj Ba-
bilonia! Ja el cu'n swutz yi tnuma'tz yi nxcye'
tan po'tze'n cyajtza'kl cyakil jilwutz wunak tan
chixome'n te yi tetz tajtza'kl yi chin juntlen nin.”

9Wutz chicocyi cob dngela'tz, xom tzaj tzun junt.
Ej nin ncha'tz i' chin wi' nin ban tan yol. Je tzun
taltze'j: “Cyakil yi e' yi na cho'c tan c'u'laje'n yi
txuc, nka tanc'u'lajenyiteblali, tz'ak'lok chicaws
tan Ryos. Ncha'tz tz'ak'lok chicaws cyakilyie'yija
cyak' ama'l tan toque'n cyechl wutzak chiplaj nka
te'jak chik'ab.

10 Yi chicaws ni'cu'nk yi nink Itak' Ryos jun
lak wenen scyetz, yi wenen cu'n yi qui'c a' tul.
Ya'stzunk chicaws shne' tan paj yi wi'nin na chi'ch
c'u'l Ryos scye'j. Xchiwutz cu'n yi e' dngel Ryos,
nin swutz cu'n yi Katx'ixwatz, chocopon jo'lin
cyera'tz tk'ak'. Xchitije' winin q'uixc'uj tul yi jun

k'ak'a'tz yi azufre® cu'n yi na tzan k'a'kl.

11 Ej nin qui nin Itz'uje' yi jun k'ak'a'tz, na sbne'
opon tunintz, tunin lJjuquin cu'n. Cyakil yi e'yi e’
oc tan c'u'laje'n yi jun txuca'tz nka yi teblal 1, yi
e' yi cyak' ama'l tan toque'n cyechl, qui'c cyelbil
tzajtulyijun chink'ak'a'tz. Ma na sk'ejlninlak'bal
Xchitije' q'uixc'uj sbne' opon tunintz.”

12 icha'stzun te cyakil yi e' yi ate' tetz tajal Ryos,
tajwe'n tan bene'n quikan ttx'otx' tan muc'le'n
q'uixc'uj! Tajwe'n yi quil chitx'ixpuj cyajtza'kl tan
chixome'n te Cristo nin tan banle'n yi tajbil i'".

13 Bene'n tzun wital jun yi cho'n na jilon tzaj
swetz tcya'j: “Tz'ib cu'n yi xtxolbile'j yi swale’
tzatz: Ba'm cyeri yi e' yi Xchiquimok sbne' opon
tunintz tan tu' yi na k'uke' chic'u'l te Kataj.”

Ejninncha'tz tal yi Espiritu Sant swetz: “Jun cu'n
yol yi xtxolbile'j na qui't chitij mas q'uixc'uj. Ej nin
sjamelank yi cyak'un.”

Yi tpone'n tiempil tan je'se'n cosech

14 Bene'n tzun wilol noc sbhak' yi chin stum nin.
Ej nin c'olchij jun tibaj yi sbak'a'tz yii cunin i'a'tz
yi Bajx Cy'ajol. Ate'n jun coron twi'yioro cu'n, nin
cy'anjunjosta'nyichina' nin wi'.

15 Tele'n tzaj tzun junt angel tc'u'l yi templo. Ej
nin chin wi' nin i' ban tzajtz tan yol tetz yi jun yi
c'olchij wi shak'. Itzun saj tloltz: “jJa wi't opon yi
tiempil tan je'n yi cosech, na ja k'anax! Xconken
bin yijosu'tan je'se'n yicosecha'tz,” chij dngel ban
tzajtz.t

* 14:10 Yi asufre i'tz jun jilwutz puklaj yi k'an yubil, yi ba'n na oc
k'akl. T 14:151s63.3;]13.13; Mt 13.30; Mr 4.26-29; Ap 19.15.

16 Xcone'n tzun yi jos ta'n, nin je' yi cosech yi at
bene'n tzi'n wi munt.

17 Tele'n tzaj tzun junt angel tul yi templo yi at
tzi'n tcya'j. Ncha'tz i', cy'a'n jun jos ta'n yi chin a'
nin wi',

18 Tele'n tzaj tzun junt angel xlaj yi altar. I' yi
q'uicy'lom k'ak' yi at wi altar. Chin wi' nin tzun
ban tzaj tan yol tetz yi dngel yi cy'amnjos ta'nyichin
wi' nin. Itzun taltz: “jXconken yi ma'clu’ tan je'se'n
yi cosech uva, na nternin k'ant yi lo'baj uva yi at
bene'n tzi'n wi munt! Nternin K'ant yi jujun jutuj
uva, jTajwe'n lje'l”

19 Xcone'n tzun yi jos tan yi angel tan je'sen yi
uva yiat bene'n tzi'n wi munt. Nintzun ben jo'liltz
tul yi yak'bil uva cwent Ryos, kale ticy'swit Ryos
c'u'l scye'j, na winin na chi'ch c'u'l scye'j.

20 Toque'n tzun yak'pe'n yi uva solte'j len yi
tnum. Poro yit'a'al yi el tzaj i'tz chich' cu'n. Chin
te'j nin yi chich' yi el tzaj, na jepone'n cunin jak'
chikul e’ chej. I cunin chin tzanla' ban. Ej nin ox
cient kilometro cu' je' tzi'n.

15

Yi juk angel yi scyak'e' yi juk wi'tzbil chicaws
wunak
1 Ej nintzun ben wilol junt xtxolbil yi mbajij
tcya'j yi chin xo'whbil nin. I'tz juk angel yi e’ ak'ol
yi jukt jilwutz chicaws wunak. Yi jukt jilwutz
cawsa'tz ya'stzun wi'tzbil chicaws wunak yi stk'e’
Ryos tzone'j wuxtx'otx'.
2Ncha'tz wil jun e'chk takle'n yi i cunin jun chin
a' yi pi'lij. Poro nk'e'tz a', ma na i cunin spej yi
yuju'n tib tu k'ak' tane'n. Nin wil yi wi'nin wunak

txiclche' tzijun a'a'tz. Ya'stzun yi e' yi quinin cyak’
quib tan chixome'n te yi tajtza'kl yi jun txuca'tz
nka tan lo'k'e'n yi teblal i'. Ej nin ya'stzun yi e' yi
quinin cyak' quib tan toque'n yi numbril yi bi' yi
txucscye'j tetz cyechl. Cy'a'nlen arpa cyanyiRyos
ak'on tetz scyetz.

3 Ej nin na chitzan len tan bitze'n yi bitz
Moisés yi Xchakum Ryos, nin tan bitze'n yi bitz yi
Katx'ixwatz. Nin je yi bitze'j:

“Ta’', chin cham nin ilu'.

Cya'l nin junt tz'opon k'ab tan banle'n yi e'chk
takle'n yi mbaj bnolu'.

Ilu' Kajcawil. Ilu' kaRyosil.

Chin jicyuch nin te tajtza'klu'.

Cya'l nin jun yi ni'cu'nk balajil chi tane'nu’'.

Ncha'tz chin cham nin ilu' Ta',

na ilu' yi wi'tz ajcaw squib cyakil jilwutz wunak yi
ate' bene'n tzi'n wi munt.

4Cya'ljun jalu' yi qui'k stek Xchi'u',

na chin cham nin ilu'.

Qui'c nin jun jalu' yi qui'k tak' k'eju’

na ntin ilu' chin tz'aknak cu'n.

Xchichame' quib cyakil jilwutz wunak swutzu'.

Nin chocopon tan c'u'laje'nu’,

na jalajluchax cyakil yi e'chk takle'n balaj yi mbaj

T

bnolu',” che'ch bantz.

5 Itzun bantz yi wi't baje'n yi xtxolbila'se'j,
bene'n tzun wilol yi je'n jakol tib yi tcya’j, nin
lajluch cunin ban yi ama'l yi chin xan nin, yi at le
ca'lRyos.

6 Cyele'n tzaj tzun yi juk angel yi ak'ol tetz yi juk
chicaws wunak. Yi be'ch cyetz yi juk angela'tz i'tz

jun balaj xbu'k yi na bi'aj lino. Chin skoj nin, nin
chin litz'un nin. Nin at jujun chic'albil at wutz
chic'u'lyi oro cu'n.

7Jun tzun scyeri yi e' Xchakum Ryos yi i cunin
txuc tane'n, nin tak' jujun lak yi oro cu'n scyetz yi
e' dngela'tz. Nojnak len yi juk laka'tz tan chicaws
wunak. Na wi'nin Xchi'che'n c'u'l Ryos scye'j, yi
Ryosa'tz yi iX nin at sajle'n tunintz nin sbne' opon
tunintz.

8 Ej nin tan yi pak'puchal tu yi Xchamil Ryos, sibt
nin tunin ban yi ama'l yi wi'nin xanil. Ej nin qui'c
nin rmeril bantz tan toque'n jun le ama'la'tz tan
paj visib, jalen yil tzaj wi' yi juk jilwutz caws yi at
ak'bil cyak'un yi juk angela'tz.

16

Yie'chk cu'lbil kale atite't chicaws wunak

1Yi chitz'amol yi e' dngel yi e'chk cu'lbil, bene'n
tzun wital jun yi cho'n jilone'n tzaj le ama'l yi
wi'nin xanil. Itzun saj tloltz scyetz yi juk dngela'tz:
“Quibene'nk tan kojle'n yi at tul yi e'chk cu'lbile’j
squib yi e’ wunak yi ate' wuxtx'otx', na ya'stzun
chicaws stk'e' Ryos.”

2Bene'n tzun yi bajx dngel tan kojle'n yi at tul yi
lak yi cy'a'n ta'n. Cho'n bene'n kojol squibaj yi e’
yi cyak'nak ama'l tan toque'n cyechl tak'un yi jun
ta'’k txuc, yi e' ocnake' tan c'u'laje'n yi teblal yi jun
txuca'tz. Telemule'n tzun e'chk c'u' scye’j, yi chin
X0'whil nin.

3Bene'n tzun yi ca'p angel tan kojle'n yi at tul yi
lak yi cy'a'n ta'n. Cho'n bene'n kojol wi mar. Nin
oc yi mar tetz chich'. I cunin yi Xch'el jun yaj yi

quimnakt. Tir cunin tzun yi e’ txuc yi ate' Xe mar,
e'baj quim len.

4Ite'n nin ban yi toxi'n dngel. Nin ben tan kojle'n
yi cy'a'n ta'n, tulak e'chk tzanla' tu e'chk c'wa'.
Tircu'n toque'n tetz chich'.

5 Bene'n tzun wital yi jilone'n yi dangel yi
q'uicy'lom tetz a'. Itzun taltz:

“Ba'mn mbanu' Ta',

yiilu' teru' yi chin xan nin ilu’,

yiilu' teru' yi iXnin atu' tetz cyakil tiemp.

Ba'n mbanu' yi ncu' xtxumulu' chicaws yi e' wu-
nak yi ate' wuxtx'otx'.

6 Na e' nchibiyon yi e' yi xansa'nche't tanu'.

Ej nin e' nchibiyon yi e’ elsanl stzi'u'.

Elnak chiXch'el cya'n.

Cha'stzunteyibamnatityijaltchich'na quic'ajjalu’,
na chipaj nin cyera'tz.”

7Ncha'tz ben wital yi jilone'n tzaj jun kale atit yi
altar. Je yoli'e'j: “Jun cu'n yol Ta', ba'n mbanu' yi
ntak'u' chicaws yi e' mal wunak yi ate' wuxtx'otx'.
Puntil cu'n tuleju’ yi ma'le'n cyajtza'kl. Qui'c mu'X
tal paltil yi xtxumu'nu',” chij yi juna'tz.

8 Itzun yi cyaji'n dngel, cho'n tzun bene'n tan
kojle'n yi cy'a'n ta'n tib yi k'ej. Jalen tzun Xchamil
yik'ej tan chipate'n cyakil wunak.

9E'baj tz'e'len chicyakil cu'n. Chin xo'wbilnin e’
ban. Poro quinin chitx'ixpuj cyajtza'kl, nin quinin
e' octz tan c'u'laje'n Ryos. Ma na e' octz tan telse'n
k'ej yijun yi ak'ontzaj e'chk chicawsa'tz.

10 Bene'n yi to'i'n dngel tan kojlen yi cy'a'n ta'n
tib yi luwar kale na cawune't yi jun ta'k yaj yi i

cunin txuc yi chin xo'wbil nin. Tz'0'tz nin tunin
ban cyakil yi luwar yi at jak' ca'wl yi jun yaja'tz.
Nin tan paj yi il yi ate' cu'nt cyakil wunak, nicy't
nin yi cyak' baj chichayul tan yi q'uixc'uj yi ate'
cunt.

11 Poro quinin chitx'ixpuj cyajtza'kl. Quinin e’
tane'tan banle'n yi e'chk takle'n cachi’, nin tan paj
yiil yiate' cu'nt e’ octz tan telse'n k'ej yi Ryos yi at
tzi'n tcya’j.

12Bene'n tzun yi kaki'n dngel tan kojlen yi cy'a'n
ta'ntulyia'yinabi'aj Eufrates. Skeje'n tzun yi jun
a'a'tztantak'lenama'ltan quicy'e'ntzajyie'ajcaw
scyuch' chisanlar yi cho'n chisaje'n tele'n tzi'n.

13 Bene'n tzun wilol yi cyele'n tzaj jujun txuc le
stzi' yi dragon, tu yi jun ta'k yaj yi i cunin txuc
tane'n, nin le stzi' yi jun yi tocsaj tib elsanl stzi'
Ryos. Yi ox txuca'tz yi el tzaj le chitzi', i'tz ox
espiritu yi chin cachi' nin. I cunin wo' quitane'n.
Poro e' cu'n espiritu cwent Bayba'n.

14 Nintzun e' octz tan banle'n e'chk milawr nin
tan tocse'n chic'u'l yie' wi'tz bajxom lakak tnum yi
ate'bene'n tzi'n wimunt. E'octz tan chimoxe'n tan
cyoque'n tan oyintzi' tu ketz kaRyosil yi cya'l jun
xcye' quen te'j. Xchoyintzink tul yi jun tiempa'tz,
na ya'stzun yi tiemp yi bixba'nt tan Kataj Ryos tan
chixite'n cu'n.

15 Je junt yole'j yi ben wital: “I bin jalu' bitwok
tzaj. Nopontz Xchixo'l wunak. Ej nin qui cunin
tz'icy' scyetz yil nopon. Cho'n tzimbne' chi na
ban jun alk'om yi qui'c stziblal. Poro ba'n cyeri
yi e' yi na chitzan tan Xch'iwe'n wupombil, yi e’
yi na chitzan tan q'uicy'le'n be'ch cyetz. Lastum

ko tx'anlche’ cuntu' tane'n yil nopon na ko ya'tz
Xchitx'ixwok tzinwutz.”

16 Yi chixcyewe'n yi e' espiritu cwent Bayba'n
tan tocse'n chic'ul yi e' bajxoma'tz nintzun baj
chimolol quibtz le ama'l yi na bi'aj Armagedon™ le
yol hebreo.

17Bene'n tzun yi juki'n dngel tan kojle'n yi cy'a'n
ta'n. Saj tu' kojoltz tul cyek'ek'. Yi wi't saje'n kojol,
bene'n tzun wital yi jilone'n tzaj jun jalen tzi'n
tcya’j, tul yi ama'l yi chin xan nin, yi ama'l kale
atit yi c'olchbil Ryos. Itzun taltz: “Ja wi't bnix yi
wajbil.”

18 Xe'te'n nintzun ban jun chin iltz. Baj cu' xlitz'.
Baj cu' k'ancyok, nin yucan cyakil yi wuxtx'otx'
tan jun chin coblajnob yi qui otojt na bajij jetz yi
jale'n yi bajx wunak wuxtx'otx'.

19 Tan paj yi jun chin coblajnoba'tz je c'apx yi
wuxtx'otx', nin ox cuntunin el yi chumam tnum,
yi chitnumil yi e’ contr. Ej nin nk'e'tz ntina'tz ma
na ncha'tz cyakil e'chk tnum yi at bene'n tzi'n wi
munt, e' baj cu' ch'uk. Ej nin ncha'tz ya'stzun yi
ticy'sal Ryos yi c'u'l te yi jun tnuma'tz yi na bi'aj
Babilonia. Tak'i' chicaws yi e' wunaka'tz yi ate'
tul yi jun tnuma'tz na at swutz i' yi mbi cu'n baj
chibnol. Yi caws yi tak' scyetz, i cunin xc'ala' yi at
wenen tul, nin puers baje'n cya'n.

20 Alo' nin €' aj nint e'chk wutz. E' tx'akx cuntun-
intz. Ncha'tz e'chk isla yi ate' bene'n tzi'n nicy'al
mar, e' sotz cuntunintz.

* 16:16 vi yol Armageddn le hebreo na elepont “Tamij”. I'tz jun
chin “xk'ajlaj yi cho'n at Israel swutz jun ju'wtz yi na bi'aj wi
Meguido.

21 Ncha'tz cu' jun chin wutzile'n c'ub abal. Chin
Imak len ninyi c'ub yicu'. Atlo' jun quintal jujun.
Poro yi e' wunak ntin e' octz tan jisle'n Ryos, tan
paj yijun chin chicaws yi ak'ljj scyetz.

17

Yitk'ol Ryos caws yi chin aj po'tzanl

1 Tule'n tzaj tzun jun scyeri yi juk angel swe'j,
jun scyeriyie'yicy'anjujun lak cyan. Itzun taltz
swetz: “Xomen tzaj swe'j nin tzinchaje' tzatz yi
caws yi xnan yiwi'tz aj po'tzanl yi tz'ak'lok, yi jun
yi c'olchij tibaj e'chk mar.

2 Ya'stzun yi xna'n yi nxcye' tan chipo'tze'n
cyakil yi e’ ajcaw bene'n tzi'n wi munt nin ja xom
chiwi'-tz te'j. Ya'stzun yi xna'n yi ja je' chijobil
wunak yi tajtza'kl i' yi chin juntlen nin.”

3 Itzun bantz chi tul wutzicy' tane'n ja wil jun
xtxolbil tan porer yi Espiritu Sant, nintzun oc yi
angel tan wicy'le'n nin le jun ama'l yi tz'inunin tu'.
Itzun bantz nin wil yi jun xna'na'tz. Cho'n ate'n
te jun txuc yi cyak te'j. Juk cu'n wi' yi jun txuca'tz
nin lajuj cu'n tuc'. Nin te yi wankil yi jun txuca'tz
tz'iba'n cyen wi'nin yol yi na tak' ch'on tetz Ryos.

4Intiyi xna'n, txib yubil yi be'ch tetz. Chin bno'n
nin tib tan e'chk tal c'ub yi winin na litz'un, nin
tan yi e'’chk uwaj yi oro cu'n, nin tan yi e'chk balaj
c'ub yi nim jamel. Nin cy'a'n jun chin lak ta'n yi
oro cu'n. Poro yijun laka'tz nojnak tan jun wenen
yi tajwe'n tan baje'n ta'n. Ya'stzun caws i' tan paj
yi e'chk takle'n yi chin juntlen nin yi mbaj bnol, yi
ni'cu'n tu jopol wutzaji'n swutz Ryos.

5> Ej nin at jun xtxolbil yi tz'iba'n wutz plaj yi jun
xXna'mna'tz yi na taj xtx'olche'n xo'l. Je xtxolbile'j yi
tz'iban wutz plaj i": “Wutzile'n Babilonia, chitxu'
yie'ajpo'tzanl, yi c'opin quen e'chk yab ajtza'kl le
chiwi' cyakil jilwutz wunak yi ate' wi munt.”

6 Tele'n tzun intxum tetz i cunin kbarel yi jun
xna'mna'tz tan paj baje'n chiXch'el yi e' yi baj biyol,
yi e' yi ate' tetz tajal Ryos, yi e' yi chitxol yi tajbil
Cristo.

Yiwilol yi xtxolbile'j, wi'nin wele'n yab te'j.

7Saje'n tzun tlol yi dngel swetz: “¢Mbi tzuntz yi
na cXe'l yab te yi xtxolbile'j? Swale' tzatz yi mbi na
Xchaj yijun xna'na'tz tu yi txucyi ate'ni' te'j. Yijun
txuca'tz yi juk cu'n wi' nin lajuj cu'n tuc'.

8 At i' sajle'n ma jalu' qui'ct, poro tz'itz'ok junt
tir. Txant tan tele'n tzaj i' tjul, jetu'lt i' wuskil. Je'
ult i' junt tir yi ntaxk sotz. Cyakil yi e' wunak yi
ate' wuxtx'otx' chelepon yab yil quilnin yil je' ul yi
jun txuca'tz yi at sajle'n. Yi e' yi chelepon yab, i'tz
yi e'yi qui cu'nak chibi' tul yi planiy kale cu'nakit
chibi' yi e' yi Xchicambok te yi itz'ajbil yi quinin
bajsbe'n tetz, yi e'a'tz yi cu'nakt chibi' yi ntaxk cu'
Wwuxtx'otx'.

9“I bin jalu' na taj ajtza'kl tan tele'n katxum tetz
yimbina elepontyixtxolbile'j: Nayijukwi'yitxuc
na Xchaj juk wutz nin i'tz kale na cawune't yi jun
xXnana'tz.

10 Ncha'tz yi juk wi' yi jun txuca'tz na Xchaj juk
wi'tz ajcaw. O'ix scyeri e' ajcawa'tz ten chisotz. Yi
kaki'n na cawun jalu', nin yi juki'n txe'n Xchaj tib.
Nin yil tz'ul yi jun wi'tz ajcawa'tz quil cawun tetz
nim tiemp.

11 Ma yi wajxoki'n ajcaw, ya'stzun yi jun yi at

sajle'n. Qui'ci'jalu' poro at tulbil. Ni'cu'n tajtza'kl
scyuch‘ yie'mas. Ninyil tz'el tiemp ncha'tzi' tz'elk
cu'n swutz.

12 “Ej nin yi lajuj tuc' yi txuc yi mawil, na Xchaj
lajuj ajcaw yi Xchicawunk jak' ca'wlyi ya] yiicunin
txuc tu tajtza'kl. Poro yi lajuj ajcawa'tz mu'X ntzi'
tiemp Xchicawunk,

13najunit cyajtza'’kl sbne' tan tak'le'n ama'l tetz
yijun txuca'tz tan cawu'n squibaj.

14 Cyakil yi e'a'tz tuml yi yaj yi i cunin txuc,
Xchoyintzink tu yi Katx'ixwatz. Poro yi e' cyetz
quil chixcye', na Xchilo'onk tam. Xtx'aconk yi
Katx'ixwatz scye'j yi e' contra'tz, na mas cham 1'
swutz alchok jilwutz ajcaw, nka alchok jilwutz
rey.”

15 Ncha'tz tal yi dngel: “I bin jalu' swale' tzatz yi
mbi na elepont yi e'’chk mar kale na cawune't yi
jun xna'na'tz yi wi'tz aj po'tzanl. Yi e'chk mara'tz
'tz jun elsawutzil tetz cyakil jilwutz wunak yi
ate' bene'n tzi'n wuxtx'otx'. Qui'c na ban yi mbi
jilwutz yolil na chiyol, nka yi mbi jilwutz tnum
kale najlche't. C'olchij yi jun xna'na'tz squibaj tan
chicawe'n.

16 Ejninyilajuj tuc'yitxuca'tz,i'tz jun elsawutzil
tetz lajuj ajcawa'tz. Xchi'chok chic'u'l te yi jun
xXnamna'tz yi wi'tz aj po'tzanl, nin scyajk coli'n
cya'n. Yil quil cyen yijun xna'ma'tz, chin meba' nin
sbne' cyen cya'n, chi tx'anl cuntu' tane'n. Sbajk
cyakil yi Xchibel yijun xna'ma'tz cya'n, nin yi sowril
tz'ocopon wi k'ak'.

17 Ryos Ic'opin quen yi jun ajtza'kl le chiwi', na
ya'stzun tajbil Ryos tan xite'n yi jun xna'na'tz. Nin
ncha'tz Ryos c'opin quen le chiwi' tan cyak'olama'l

tetz yijun txuca'tz tan cawune'n squibaj. Ya'stzun
sbajok jalen yil tz'el cu'n te yi alijt cyen tan Ryos.
18 Ma yi jun xnama'tz yi mawil, ya'stzun yi jun
wutzile'n thnum yi na cawun squibaj cyakil yi €'
ajcaw yi ate' bene'n tzin wi munt,” stzun angel
bantz swetz.
18

Xitok yi chumam tnum Babilonia
1Ttzun bantz yi baje'n yi xtxolbila'se'j nintzun
wil jun angel yi cwe'n mul atit tcya'j. Chin wi'tz
ajcaw 1'. Nin tan yi pak'puchali' xcye' tan xtxeke'n
cyakil wuxtx'otx'.
2Nin chin wi' nin ban tan yol, itzun taltz:

“Yi tnum Babilonia yi wi'nin K'ej, ja wi't el cu'n
swutz.

Ja oc tetz chinajbil yi e' espiritu cwent Bayba'n.

Jalu' i'tz jun luwar kale cyewane't quib cyakil
e'chk jilwutz espiritu yi chin cachi' nin,

scyuch' cyakil yi e' txuc yi chin xa'bil nin e'.

37Ja el cu'n swutz na ja che' baj po'tzal cyakil
jilwutz wunak tan yi tetz tajtza'kl yi chin
cachi' nin.

Ej nin yi e' wi'tz bajxom yi ate' bene'n tzi'n wi
munt,

ja chixom te yi tetz tajtza'kl yi ni'cu'n tu jopol
wutzaji'n swutz Ryos.

Ej nin ja el cu'n swutz,

na ja chiriquin cyakil yi e' aj c'ayinl wuxtx'otx' tan
yi tetz tajtza'kl,

na winin na el talma' te yi e'chk takle'n balaj.”

4Bene'n tzun wital junt yi cho'n jilone'n tzaj tcya'j.

Itzun saj tloltz:

“Cyakil axwok yi atix te wajal,

il quenwok yi jun tnuma'tz,

na quina waj xom iwi' te'j,

bantz quil cxtz'aben ninwok te i', yil tz'ul yi caws.

5 Chin juntlen nin i', na techix nin til baj juchul.

Poro na til Ryos cyakil yi mbaj bnol.

6 Chibani' tan ibuchle'n, ite'n nin tzibne' itetz te'j.

Oponk cu'n yi caws ita'n, chi yi caws yi tak'nak 1'
tzitetz.

Chi bani' tan ibuchle'n, ncha'tz tzibne' itetz te';.

Chibanaki' tan xajle'n nin wenen yi chin q'uixc'uj
nin scyetz e' wunak,

ncha'tz axwok itetz xajwok nin wenen tetz yi
oponk cu'n.

7 Chi yi nicy' tzatzi'n yi banak i, ni'cu'n caws
tz'ak'lok.

Tz'ak'lok caws, na na tocsaj tib nim.

Najeyoli'ejyiicy' tcu'l:

‘In jun chin wi'tz ajcaw.

Nk'e'tz cho'n wutane'n chi tane'n jun xma'lca'n.

Qui't sotz inc'u'l shne' opon tunintz,’ chij i'.

8 Ma jalu' tan paj yi ya'stzun tajtza'kl,

tz'elk cu'n swutz tul jun ntzi' K'ej.

Tz'ul jun chin caws i' yi chin xo'wbil nin.

Stije’ q'uixc'uj. Stije' we'j. Stz'e'ok tan k'ak'.

Squimok, na ya'stzun txumijt tan Ryos,

yi Ryosa'tz yi cya'l jun na xcye' quen te'j.”

9 Xchok'ok yi €' wi'tz ajcaw yi ate' bene'n tzi'n
wi munt, yi e' yi ja xom chiwi' te tajtza'kl yi jun
xna'na'tz. Xchibisunk yil quil nin yi tzan je'n sibel
yithum.

10 Joylaj chixmayintzit tan paj yi xo'w yi ate'
cu'nt. Itzun scyale'-tz:

“Lastum yi jun chumbalaj tnum.
Lastum Babilonia, na chin cham nin i' sajle'n.

Poro tul jun tkujja ak'lij caws, nin ja el cu'n swutz,”
che'ch shne'.

11 Ite'n nin Xchibne' yi €' aj pyaj. Ncha'tz e/,
Xchok'ok nin Xchibisunk, na qui'ct wunak tul yi jun
tnuma'tz tan lok'che'n chic'a'y yi cy'a'n cya'n.

12 Na at aj pyaj yi cy'a'n oro tu sakal cya'n, tu
e'chk balaj c'ub, tu e'chk uwaj yi chin litz'un nin.
Nin at e' yi cy'a'n e'chk balaj xbu'k cyan yi chin
yube'n nin. Nin at aj pyaj yi cy'a'’n e'chk balaj tze'
cya'n yi chin c'o'c nin, tu e'chk balaj takle'n yi na
bnix te te' txuc, nka te e'chk tze' yi nim jamel, nka
te e'chk jilwutz ch'ich’ chi tane'n bronce nka te yi
jun jilwutz c'ub yi na bi'aj marmol.

1I3Ejnin ate'yi chin ektz nin canel cy'a'n cya'n tu
e'chk balaj c'o'csbil, tuincens tu mirra nin perjum.
Ej nin at e' yi win, nin aceit tetz cumir cy'a'’n cya'n,
nin balaj arin tuixi'n triw. Ejnin ate'yitxuccy'an
cya'n tetz chic'a'y. At cy'a'’n cneru' cyan. Nin at
e' cy'a'n chej cya'n tu care't. Ej nin at e' yi esclaw
cy'a'n cya'n tetz chic'ay.

14Ejninyi e’ aj pyaja'tz scyale':

“Lastum cyakil yi e'chk takle'n balaj yiel cyalma'u’
te'j sajle'n. Ja sotz.

Ej nin ja el cu'n swutz cyakil yi e'chk takle'n balaj
yi chin elsbil alma' nin. Qui'tljal.”

15]Joylaj chixcye' nint cyakil yie' ajnegos scyuch’'
yi e' mas yi jalnak chiriquil tul yi jun tnuma'tz.
Joylaj chixcye' nint tan bi'l yi xo'wl yi ate' cu'nt
na nsken ul caws yi jun tnuma'tz. Xchok'ok nin
Xchibisunk,

16 nin scyale':

“Lastum yi jun chumbalaj tnuma'tz.

Nayisajle'n,ni'cu'ni'tujun xna'nyiwininnaban
cu'n tib tu yi be'ch tetz yi chumbalaj nin chi
tane'n lino, tu e'chk balaj xbu'k yi na xcon
cyak'un e'rey.

Chin yube'n nin yi jun tnuma'tz sajle'n,

chi yubel jun xna'n yi wi'nin na ban cu'n tib tan
e'chk balaj uwaj, tu oro, tu e'chk balaj ne'x
c'ub yi nim jamel.

17 Lastum, —che'ch— na june'n tkuj mme'l cu'nt
swutz cyakil yi mebi'li'.”

Ej nin cyakil yi e' yi na chixon wi a', chi tane'n yi
e' capitan tetz barc, scyuch' yi e' aj tolinl barc, nin
scyuch'yi e' wunak yi cy'anche’ tan yi barc, cyakil
yi e'a'tz kajpe'n nin Ichixmayinint tan xmaye'n yi
sibel yi jun tnuma'tz yi na tzan k'a'kl.

18 Ej nin yil quil nin yi na tzan k'a'kl yi
jun tnuma'tz scyale: “Lastum yi jun chumam
tnuma'tz. Wech na qui'c nin junt tnum yi cho'n
nink chijune'j.”

19Nin tan bi'l yi bis 0'kl, je pon chichitol tza'j xo'l
chiwi', nin scyale":

“Ah, lastum yi ja el cu'n swutz yi jun chin tnume,
na cyakil o' yi na kak'uj wi mar ja kariquin ta'n.

Lastum, na june'n tkuj mme'l cu'nt swutz,” che'ch
sbne'.

20 Mayi e' cyeru', yi najlche'u’ tcya’j chitzatzinku',

na ja sotz yijun tnuma'tz.

Nin ncha'tz e'u' apostol, scyuch yi e'u' yi na chitx-
olu' yi tajbil Kataj, scyuch' cyakil yi e'u’ yi
xansa'n che'tu' chitzatzinku',

na ja ticy'saj Ryos c'u'l te yi jun tnuma'tz.

Na ja tak' Ryos caws tan paj yi e'chk takle'n cachi'
yi banak scye'ju'.

21 Bene'n tzun jun dngel yi chin cham nin tan
xiclemn jun chin c'ub chi tanen e'chk c'ub yi na
xcon tan Xche'je'n ixi'n triw. Cho'n tzun bene'n
jo'liltz wi mar. Itzun taltz:

“Ya'stzun sbhajok te yi chin wutzile'n tnum Babilo-
nia,

nin qui't ljal sbne' opon tunintz.

22 Cya'ltz'ocsan e'chk su'.

Nin cya'l tz'ocsan e'chk arpa tu e'chk chun yi
quibitnak wunak sajle'n tul yi jun tnuma'tz.

Qui'ct ak'unwil Xchijalok.

Qui'ct jun molin ljincan.

23 Qui't txekun jun k'ak' nka luz le jun tnuma'tz
sbne’ opon tunintz.

Cya'l baje't e'chk tzatzi'n chi e'chk tzatzi'n yi na
bajij yi na chume' jun Imuj aj umle'n.

Najael cu'n jun tnuma'tz swutz,

tan paj yi mbi cu'n e' banak cyakil yi e' aj negos,

yi ocnake' tan chisuble'n cyakil jilwutz wunak
bene'n tzi'n wi munt tan yi cyetz cyajtza'kl
yi chin cachi' nin.

247a el cu'n swutz yi jun thuma'tz tan paj yi ock-
nake' tan chibiyle'n yi e' elsanl stzi' Ryos, scyuch’
yie'xansa'nche'yi najlche’' bene'n tzi'n wi munt.

19
1Ttzun bantz yi nsken wi't bajij yi xtxolbila'se'j
nintzun ben wital yi na chijilon jun c'oloj wunak
tzi'ntcya'j. Chin chiwi' nin tan yol. Itzun na cyaltz:

“iAlelu}tza% K'ajsbil tetz Kataj Ryos, naja wi't kacolpij

an.

2 Ba'n mban i' yi ntak' caws yi jun chin wi'tz aj
po'tzanl.

Na bintzi nin at paj jun tnuma'tz, na ja baj po'tzal
cyakil wunak bene'n tzi'n wi munt tan yi
tetz tajtza'kl yi ni'cu'n tu jopol wutzaji'n.

Ej nin ocnak tan chibiyle'n yi e' Xchakum Ryos.
Cha'stzun te tk'ol Ryos caws 1' tan tele'n cu'n
swutz.”

3Ej nin ncha'tz cyal, yi jun c'oloj wunaka'tz yi ate'
tcya':

“jAleluyal K'ajsbil tetz Kataj Ryos, na sbne' opon
tunintz, tunin lwan cu'n k'ak’ te yi tnuma'tz.

Quil tane' yi sibel sbne' opon tunintz.”

4 Chicwe'n tzun joklok yi junak cyaj wi' banl
wi' scyuch' yi cyaj Xchakum Ryos yi i cunin txuc
quitane'n, tan c'u'laje'n yi Kataj Ryos yi c'olchij
tib yi tetz c'olchbil kalel cawune't i'. Itzun cyaltz:

“jAmén! Ya'stzun sbantz, Ta'. jAleluyal Kak'e'

kak'ajshil teru'.
5Bene'n tzun wital yi jilone'n tzaj jun kale atit yi
c'olchbil Ryos. Itzun taltz:

“AxwoKk jun c'oloj Xchakum Ryos, ak'wok yiik'ajsbil
tetzi'.

Axwok yinaitekwok Xchi'i', ak'wok yiik'ajsbil tetz
Ryos.

Qui'c na ban yi ko axwok tijlc'u'lal nka axwok
nitxa', ak'wok ik'ajsbil tetz,” chij yi juna'tz.

Yi tzatzin yi shajok yil chopon yi e’ creyent te
Cristo
6 Bene'n tzun wital jun c'oloj wunak yi na chi-
jilon. Chin chiwi' nin ban tan yol. I cunin chi
na wajcan jun chin tzanla' nka chi na nilcan
k'ancyok. Itzun na cyaltz:

“jAleluyal Kak'e' kak'ajsbil tetz yi kaRyosil,

yi Kajcaw yi cya'l na xcye' quen te'j.

Na ja xe'tiji' tan cawu'n.

7Tan bi'lyi tzatzin yi ato' cu'nt kak'e' bin k'ej i".

Na ja wi't opon yi oril tan kumewe'n tu yi
Katx'ixwatz.

Yio'ketzyio'txkeli' tane'n, list ato't.

8Na ja wi't ak'lij ama'l sketz tan kawekol kib

tan jun jilwutz xbu'k yi chin stum nin, nin yi chin
litz'un nin.

Yi jun xbu'ka'tz yi chin skoj nin na elepont yi
kabalajil, yi o' yi xansa'ncho't,”

che'ch yi jun c'oloj wunaka'tz.

9 Saje'n tzun tlol jun angel swetz: “Tz'ib cu'n
yi xtxolbila'se'j: ‘Ba'n cyeri yi e' yi Xchitxoclok tan
wa'anyil tz'ume'yi chitx'ixwatz.” ”

Ncha'tz tali' swetz:

“Yie'chk yola'se'j, i'tz yi mero bintzi na ya'stzun
yol Ryos.”

10 Incwe'n tzun mejlok tan cu'laje'n yi angel,
poro itzun saj tlol swetz: “Yaj, quil tzaban yi
juna'tz, na ncha'tz in, in Xchakum Ryos chi awu-
tane'n, nin chi quitane'n yi e' mas yi na cyocsaj yi
Xchusu'n Jesus. Nque'n tan c'u'laje'n Ryos, na yi xe'
cyakil yi nwal tzatz, i'tz tan lajluchaxe'n yi balajil
Jesus,” stzun yi dngel bantz swetz.

Yijunyiate'nteyichejsakte

11 Ttzun bantz nin ben wilol yi jakij yi tcya'j. Nin
wiljunyiate'ntejunchejyisakte'j. Yibi'yijuna'tz
1'tz: Yijun yi ban k'uke' kac'u'l te'j, yi jun yi na el
k'ab te yol. Tz'ocopon i' tan ma'le'n cyajtza’kl yi e’
contr. Chin jicyuch nin sbne' yil cawun i'. Ej nin
stk'e’' chicaws yi e’ contra'tz na e' aj paj.

12 Wi'nin litz'une'n yi bak' wutz i' chi tane'n
k'ak'. Nin ate'n coron twi' tan Xchajle'n yii' bajxom.
Nin te yi wankil tz'iba'n cyen jun bi'aj yi ntin i' na
el Xxtxum tetz.

13 Ej nin te yi be'ch tetz i' nojnak chiXch'el yi €'
contr. Nin at junt bi'i', i'tz Yol Ryos.

14 Xomche' jun c'oloj sanlar te i' yi cho'n chisaj
tcya'j. Ate' len te chej yi sak cu'n cye'j. Ej nin yi
e' sanlara'tz chumbalaj nin yi be'ch cyetz, na lino
cu'n, jun jilwutz xbu'k yi chin stum nin.

15 Nin wil yi na el tzaj jun spar le stzi' yi jun
bajxoma'tz yi xconk tan chibiyle'n cu'n cyakil

wunak bene'n tzin wi munt. Chin cham nin i’
sbne' tan cawu'n squibaj cyakil wunak. Ej nin

scawunk chi cy'a'nk jun tx'amij tamn yi ch'ich’ cu'n.
Stk'e' i' chicaws wunak. Xche' bajk yak'pul chi na
ban yak'pe'n wutz uva tan telse'n t'a'al. Ya'stzun
sbne' i', na wi'nin na chi'ch c'u’l Ryos scye'j yi e’
wunaka'tz, yi jun Ryosa'tz yi cya'l jun nink xcye'
quen te'j.

16 Ej nin ncha'tz wil yi tz'iba'n jun xtxolbil te yi
be'ch tetz nin te yi wutz cux yi na tal: “Yi Rey yi
mas cham swutz alchok jilwutz rey, nin yi Ajcaw
yi mas cham swutz alchok jilwutz ajcaw.”

17 Bene'n tzun wilol jun &ngel yi cho'n txiclij
swutz yi k'ej. Chin wi' nin ban tzajtz tan yol scyetz
yi e' txuc yi na chixicy'in tcya'j, nin yi na baj
chichibel quimnak cya'n:

“Axwok jun c'oloj txuc. Bitwok tzaj, chamwok
cu'nitib teyijun wa'a'nyijanuc'xij tan Kataj Ryos.

18 Chamwok cu'n itib tan ibajsalwok chichibel
yi e' rey yi Xchiquimok, tu chichibel yi e' capitan tu
chichibel yi e' yaj yi le wutz cyetz cyajtza'kl chin
cham nin e'. Chamwok cu'n itib tan ibajsal chichi-
bel yi e'a's tu Xchibel yi chichej. Na Xchiquimok
winin wunak. Qui'c na ban yi ko e' ajcaw nka e
tu' mos. Qui'c na ban yi ko e’ xicye't nka tijlc'u'lal,
tircu'n e' Xchiquimok len.”

19Bene'n tzun wilol yi ta'k yaj yii cunin ta'k txuc
tane'n, scyuch' yi e' wi'tz ajcaw tetz bene'n tzi'n
wi munt, scyuch’' chisanlar. Chichamo'n quib tan
oyintzi' tu yi jun yi ate'n te chej, scyuch' yi tetz
sanlar yi xomche' te'j.

20 Xtx'amxe'n tzun yi jun yaja'tz yi i cunin txuc
tane'n, tu yi yaj yi tocsaj tib elsanl stzi' Ryos, yi jun

yi bnix winin milawr ta'n swutz yi jun yi i cunin
txuc. Ej nin tan yi e'chk milawra'tz yi bnix ta'n,
ja baj subul yi e’ wunak yi cyak' ama'l tan toque'n
cyechl, yi e' oc tan c'u'laje'n yi teblal yi jun yaj yi
1 cunin txuc tane'n. Chitx'amxe'n tzun yi coba'tz.
Itz'enle'n chibene'n jo'lim tul jun chin k'ak’ yi na
lamcan, yi azufre cu'n.

21 Nin cyakil yi e' mas yi xomche' scye'j, e' baj
quim tan yi spar yi na el tzaj le stzi' yi jun yi ate'n
te chej.

Inti yi e' txuca'tz yi na chixicy'in tcya'j yi nsken
baj chimolol quib, nin quicy'saj cunin chic'u'l tan
bajse'n chiwankil yi e' contr Ryosa'tz.

20

Yi mbi cu'n sbajok tul jun mil yob

1 Bene'n tzun wilol jun dngel yi cwe'n mul atit
tcya'j. Cy'a'n lawe'il yi jun chin jul ta'n, yi qui
bajsbe'n xe'. Ej nin ncha'tz cy'a'n jun chin caren
ta'n.

2 Bene'n tzun yi jun dngela'tz tan stz'amle'n yi
dragon nin cu' c'alol. Yijun dragona'tz, ya'stzun yi
jun lubaj yi iXnin at tiemp tzaj. Ej nin ya'stzun yi
jun yina bi'aj Bayba'n nka Satanas.

3 Bene'n tzun jo'lil dngel yi jun dragdna'tz tul yi
jul yi chumam nin xe'. Yi cwe'n quen tjul nintzun
jopxij yi puertil yi jul, nin oc quen seyiltz tan
angel, bantz qui't tz'el tzaj yi dragon tan chisuble'n
wunak jalen yil tz'ak jun mil yob. Poro yil jepon
tamp yijun mil yoba'tz, tz'elu'l tzakpu'n tetz mu'x
tiemp.

4 Bene'n tzun wilol jun c'oloj c'olchbil. Ej nin
tibaj yi e'chk c'olchbila'tz, c'olXche' yi e' yi ak'ljj

chik'ej tan cawu'n. Ncha'tz wil cyalma' yi e' yi
elnakt tamij chiwi' tan paj yi ocnake’ tan xtxole'n
yi mbi eka'n tan Jesus, tu yi mbi'tz yi tajbil Ryos.
Ya'stzun yi €' yi quinin cyak' k'ej yi jun yaj yi i
cunin txuc tane'n, nin qumln cyak' k'ej yi teblal
i'. Nin ncha'tz ya'stzun yi e' yi quinin chicujij tan
toque'n cyechl wutz chiplaj nka te chik'ab tan yi
yaj yiicunin txuc tane'n. Ej nin wil yi e' alma'a'tz.
E'itz'ij junt tir tan chicawune'n tu Cristo tetz jun
mil yob.

5 Poro yi e' mas alma’, quinin e' itz'ij jalen cu'n
yije'n pone'nyijun mil yoba'tz. Yie'yie'itz'jj tan
cawu'n, ya'stzun yi e' yi bajx 1chitz'ij.

6Ba'ncyeriyie'yiXchitz'ok te yi bajx tiritz'e'n, na
xansanche't nin qui'ct 1taj quen yi ca'p quimichil
scye'j. Nin chocopon tetz elsanl stzi' Ryos nin
elsanl stzi' Cristo. Xchicawunk tu Cristo tetz jun mil
yob.

7Yil jepon tampuj yi jun mil yoba'tz tz'elpont yi
Bayba'n liwr.

8 Ej nin tz'ocopon tan chisuble'n cyakil wunak
bene'n tzi'n wi munt. Ncha'tz xcyek tan chisuble'n
yie'aj Gog scyuch' yi e’ aj Magog. Ej nin Xchimole'
yi cyetz chisanlar tan oyintzi'. Quin tech nin e’
Xchimole' quib. Quinin ajlbe'n cyetz, chi tane'n
puklaj yi at tzi mar.

9Chisaje'n tzun nil jun c'oloj sanlara'tz, nin jopx
cunin cyakil yi chk'ajlaj cya'n. Nin baj nin chitxolil
quibtz solte'j yi luwar kale chicolone't quib yi e’
xansa'nche't tan Ryos, yi tnum yi wi'nin na pek’
Ryos te'j. I nin chitxolin quib te yi jun thuma'tz yi
sajen jun chin k'ak' tan Ryos tan chisotzaje'n. Tir

cunin chitz'e'e'n tan k'ak'.

10Inti Bayba'n, yi oc tan chisuble'n wunak, cho'n
bene'n c'oxij tul yi jun chin k'ak' yi azufre cu'n.
Ite'n nin k'ak'a'tz kale benakit c'oxij yi jun yaj yi
1 cunin txuc tane'n tu yi jun yaj yi tocsaj tib elsanl
stzi' Ryos. Cho'n Xcha'toktz tan tijle'n q'uixc'uj tul
jun k'ak'a'tz tetz ben k'ej ben sak.

Yi c'olchbil Kajcaw yi chin sak nin kale tz'oque't
i'tan pujle'n xtisya’

11 Itzun bantz nin ben wilol jun yi c'olchij tibaj
jun c'olchbil yi chumbalaj nin, chi tane'n c'olchbil
jun rey. Chin sak nin yi jun c'olchbila'tz. Ej nin
el ojkuj yi wuxtx'otx' tu yi tcya'j swutz yi porer yi
juna'tz yi c'olchij wi jun chin c'olchbila'tz. Tx'akx
cun tu'-tz. Qui'tjal.

12 Bene'n tzun wilol cyakil yi e' quimnake'. Tx-
iclche' swutz Ryos. At nitxa', nin at tijlc'u'lal.
Tircu'n ate'. Nintzun oc jun tan jakle'n yi e'chk
liwr yi at tcya'j. Ncha'tz yi junt liwr kale tz'ibane't
chibi' cyakil yi e' yi Xchicambok te yi itz'ajbil.
Nintzun baj oc ma'le'n cyajtza'’kl. Xomquen tu' te
yi mbi baj chibnol, na tz'iba'nt cyen tul yi e'chk
liwra'tz yi mbi cu'n mbaj chibnol.

13 Nsken chibaj je'ul yi €' yi €' quim xXe mar,
scyuch' cyakil yi e' alma' yi ate' xetze'. Oc ma'le'n
cyajtza'kl chicyakil cu'n. Xomquen tu' te yi mbi baj
chibnol yi ntaxk chiquim.

14Bene'n tzun jo'li'n yi porer yi quimichil tul yi
jun luwar kale jopij che't yi e’ alma’ jalu', tul jun
chin k'ak' yi kale'n nin lamcane'n. Yil tz'opon jun
tul yijun chin k'ak'a'tz ya'stzun yi ca'p quimichil.

15 Ej nin ya'stzun yi k'ak' kalel chibene't c'oxij
cyakil yi e' yi qui cunak chibi' tul yi liwr kale
tz'ibane't chibi' yi e' yi Xchicambok te yi itz'ajbil.

21
Jun ac'aj tcyaj tu jun ac'aj wuxtx'otx’

1Bene'n tzun wilol jun ac'aj tcya'j nin jun ac'aj
wuxtx'otx’, na nsken xit yi bajx tcya'j tu yi bajx
wuxtx'otx'. Poro tul yi jun ac'aj wuxtx'otx'a'tz
quinin wil mar.

2 E] nin tzinwutz cunin, yi in, yi in Wa'n, y1
cwe'n mule'n yi ac'aj Jerusalén, tibaj yi jun ac'aj
luwara'tz. Ya'stzun yi jun tnuma'tz yi chin xan
nin. Cho'n tpone'n tzaj tcya'j kale atit Kataj Ryos.
Chin yube'n nin yi jun tnuma'tz. I cunin jun xun
yiumewe'n tlen tu' atit, yi chin weko'n nin tib.

3 Bene'n tzun wital jun yi chin wi' nin ban tzaj

swetz. Itzun taltz: )
“Yaj, bit tzaj. Snajank Ryos Xchixo'l wunak shne’

opon tunintz. Stz'a'tok Xchixo'l, nin tetz cu'n 1'
Xchibne' cyakil jilwutz wunak, na tz'ocopon i' tetz
mero chiRyosil.

4 Qui'ct bis o'kl lbajij. Nin cyalt chunan, na
qui'ct quimichil. Ej nin qui'ctltaj cyen ch'on scye’j,
na nk'e'tz cho'n shne' chi banak cyen,” stzun yi
juna'tz ban swetz.

SJilonen tzaj tzunyijunyic'olchij wiyijunbalaj
c'olchbila'tz. Itzun saj tloltz: “iBit tzaj! Tz'ocopon
cyakil e'chk takle'n wa'n tetz ac'aj.”

6 Ncha'tz nin saj tlol swetz: “Ja wi't bnix yi
wajbil. Yi in wetz, in xe'tzbil, nin in wi'tzbil tetz
cyakil. Ni'cu'n wutane'n chi tane'n yiletra A jalen
Z. In Inak'on jun a' scyetz yi e' yi na chiquim tan

saktzi'. I'tz jun a' yi na tak' itz'ajbil. Ej nin oy tu’
lwak'wit scyetz.

7Yi e' yi chixcyek te kacontr, ya'stzun yi e' yi
Xchicambok te quitz'ajbil nin te cyakil yi e'chk xtx-
olbil yi ja wi't wal. Nocopon tetz chiRyosil nin e’
cyetz chocopon tetz inme'l incy'ajl.

8 Poro cyakil yi e' yi na chixob tan chixome'n
swe'j, cho'n chopon cyera'tz tul yi jun chin k'ak’
yiazufre cu'n yi na tzan k'a’kl. Ncha'tz cyakil yie'
yi qui na cyocsaj inyol, scyuch’ cyakil yi e’ y1 chin
juntlen nin cya]tzakl scyuch’ cyakil yi e' biyol
nak, scyuch' yi e' aj xna'ninl tu aj yajinl, scyuch’
cyakilyie'ajcun, scyuch'cyakil yie'yina chimeje’
quen swutzak yi e'chk takle'n yi banij quitane'n,
scyuch' cyakil yi e'la'j. Cyakil yi e'a'tz yi na chiban
yi e'chk ajtza'kla'tz, cho'n chopon cyera'tz tul yi
jun chin k'ak'a'tz yi azufre cu'n. Yil tz'ocopon jun
tul yijun k'ak'a'tz ya'stzun yi ca'p quimichil.”

Yiac'aj Jerusalén

9 Itzun bantz nin ul tzaj jun scyeri juk angel
yi cy'anl tetz yi lak kale at cu'nt chicaws wunak.
Itzun taltz swetz: “Xomen tzaj swe'j. Tzinchaje'
tzatz yijun yi xun tane'n yi tz'ocopon tetz txkel yi
Katx'ixwatz.”

10 Chi tul wutzicy' tane'n yi wilol junt xtxolbil
tan porer yi Espiritu Sant. Imbene'n tzun tcy'al yi
angel tib jun chin wutz, yi chin wutz tkan nin. Xchaj
jun chin tnum swetz yi chin xan nin, yi na bi'aj
Jerusalén. Cho'n mpon tzaj tcya'j kale atit yi najbil
Ryos.

1 Tan tu'yi pak'puchal Ryos wi'nin litz'une'n yi
jun tnuma'tz. Chin yube'n nin, nin chin litz'un nin

chi tane'n yi jun jilwutz c'ub yi na bi'aj jaspe, yi
nim jamel.

12 Chin tapij cu'n solte'j yi jun tnuma'tz. Chin
wutz tkan nin, nin coblaj cu'n sawanil. Nin txiclij
len jujun angel tzi'ak yi jujun sawan. Ej nin tibaj
yijujun sawan tz'iba'n jujun bi'aj, nin i'tz chibi' yi
jujun k'u'j xonl Israel.

13 Cyaj xtx'u'cnaki'n tane'n yi tapij yi at solte'j
yijun tnuma'tz. Nin ox ox cu'n puert le jalajchak
xlaj.

14 Coblaj cu'n c'ub at tetz quiwel yi tapij. Nin
te jujun c'ub tz'iba'n jujun chibi' yi e' apostol tetz
Katx'ixwatz.

15 Inti yi dngel yi o' jilon tuch’, cy'a'n jun aj ta'n
tetz ma'lbil, yi oro cu'n, Yixac yijun ma'lbila'tzi'tz
tan ma'le'n yi tnum, tu e'chk sawan, tuml yi tapij.

16 Cyaj xtx'u'cnaki'n tane'n yi jun tnuma'tz.
Nicy'nintu' wutz yi cyaj xlaj. Toque'n tzun yi
angel tan ma'le'n yi jun tnuma'tz. Nin lajluchax yi
nicy'nintu’ wutz yi cyaj xlaja'tz. I'tz cob mil tu cob
cient kilometro yi jujun xlaj. Ej nin ite'n nin wutz
yiwutz tkan yi tnum.

17Toque'n tzun tan ma'le'n yi wutz tkan yi tapij
nin i'tz oxc'al tu o' metr.

18Yi tapijil yi tnum, c'ub cu'n. Nin i'tz jun tx'akaj
c'ubyinabi'ajjaspe. Poroyitnumi'tz oro cu'n,jun
oro yi chin tz'aknak cu'n, nin chin litz'un nin, chi
tane'n spej.

19 Ma yi coblaj c'ub yi at tetz c'olchbil yi tapij
chin yube'n nin tan wi'nin tal c'ub yi chumam nin
jamel. Cho'n lac'Xche' quen te'jak jujun. Yi bajx
c'ub lac'Xche' tal c'ub te'j yi na bi'aj jaspe. Ma yi
ca'p, zafiro cu'nlac'Xche' te'j. Nin yi toxi'n i'tz 4gata

cu'n. Yi cyaji'n, esmeralda cu'n yi lac'Xche' quen
te'].

20Yi to'i'n i'tz Onice cu'n. Yi kaki'n i'tz cornalina
cu'n. Ej nin y1 juki'n i'tz crisolito. Ma yi wajxoki'n
i'tz berilo cu'n. Nin yi beluji'n i'tz topacio. Ma yi
lajuji'n i'tz crisoprasa cu'n. Ej nin yi junlaji'n, i tal
c'ub yi na bi'aj jacinto lac'Xche' quen te'j. Ma yi
coblaji'n c'ub amatista cu'n lac'Xche' quen te'j.

21Ej nin yi coblaj sawanil yi jun tnuma'tz, perla
cu'n. Ejnin yi mero be'yi at nicy'al thnum, oro cu'n.
I'tz jun jilwutz oro yi chin tz'aknak cu'n, yi ban na
icy' kawutz tul chi tane'n spe;j.

22Poro tc'u'l yijun tnuma'tz quinin wil jun ama'l
yi mas tcu'n xan tan c'u'laje'n Ryos, na cyakil
cu'n xan. Ja xcon cyakil yi thum tan c'u'laje'n yi
Katx'ixwatz, tu yi Kajcaw, yi kaRyosil yi cya'l na
Xcye' quen te'.

23 Ncha'tz wil tul yi jun tnuma'tz yi qui tajwe'n
tkan k'ej, nin qui tajwe'n tkan xaw tan Xxtx-
eke'n. Na yi pak'puchal Ryos tu yi pak'puchal yi
Katx'ixwatz na xcye' tan xtxeke'n cyakil yi tnum.

24Ja xcon yi jun tnuma'tz tetz chitxekbil cyakil
wunak yi ate' wuxtx'otx'. Ej nin chocopon cyakil
yirey yiate' wuxtx'otx' scyuch'yi e' mas ajcaw tan
tak'le'n chik'ajsbil nin tan takle'n k'ej Ryos tul yi
jun tnuma'tz.

25Yi e'chk sawanil yi jun tnuma'tz quil jopxij na
sk'ejl cuntunin sbhne'-tz.

26 Cyakil yi e' wunak bene'n tzi'n wi munt
chopon tan toye'n e'chk oy tetz Ryos tul yi jun
tnuma'tz. Nin chopon tan tak'le'n chik'ajsbil.

27Poro quil tz'ak'lij ama'l tetz jun tan toque'n tul
yijun tnuma'tz ko na ban e'chk takle'n cachi'. Quil

tz'ak'lij ama'l tetz jun subul nak tan toque'n le jun
tnuma'tz, ma na ntin tz'ak'lok ama'l scyetz yi e' yi
cunak chibi' tul yi jun planiy kale cu'nakit chibi’
yi e' yi Xchiclaxok. Yi planiya'tz, cho'n cy'a'n tan
Katx'ixwatz.

1 Ncha'tz Xchaj yi dngel jun chin a' swetz, yi a' yi
na tak' itz'ajbil. Cho'n na el tzaj swutz yi c'olchbil
Ryostuyic'olchbil yi Katx'ixwatz. Yijun china'a'tz
chin skoj nin. I cunin spej tane'n. Nin cho'n na xon
nicy'al yi be'yi at xo'l ca'l.

2Ejninxlajakyijuna'a'tzwil cobox tze'yinatak'
coblaj tir wutz tul jun yob. Tul xawi'n na wutzin.
Ej nin yi bi' yi jun jilwutz tze'a'tz i'tz: Yi tze' yi
na tak' itz'ajbil. Nin yi xak yi tze'a'tz na xcon tan
chitz'aque'n cyakil jilwutz wunak yi ate' bene'n
tzi'n wi munt.

3 Qui't lcawsij jun e'chk takle'n tan Ryos.*
Ya'stzun atit yi c'olchbil Ryos tu yi c'olchbil yi
Katx'ixwatz. Ej nin ya'stzun kalel cho'que't yi e’
Xchakum Ryos tan c'u'laje'ni'.

4 Squile' len wutz Ryos, nin tz'ocopon bi' i'
wutzak chiplaj.

5 Qui't tz'oc tz'o'tz. Sk'ejl cuntunin sbne'. Qui't
tajwe'n e'chk txekbil, mpe ik tkan k'ej. Na Kataj
Ryos ya'stzun txekbil sbne'. Yi e wunak yi ate' tul
yijun tnuma'tz Xchicawunk tetz ben k'ej ben sak.

Txant tan tule'n junt tir Jesucristo
6 Itzun tal yi dngel swetz: “Yi e'chk xtxolbila'se'j
ya'stzun yi mero bintzi, yi ba'n 1k'uke' chicu'l
wunak te'j. Yi Ryos yi mak'on cyajtza'’kl yi e' elsanl

* 22:3Gn3.17.

stzi'i',i'nchinchakon tzaj, nainjunscyeriyie'tetz
angel. Ja nu'l tan talche'n scyetz cyakil yi e' tetz, yi
mbi sbajok chan.

7 Nin je yol i'ej: ‘jBitwok tzaj! Txant tan
wupone'n. Ba'n cyeri yi e' yi na quibit, nin na
chitzan tan banle'n tane'n yi yol Ryos yi tz'iba'nt
cyen tul yiliwre'j,” ” chij yi dngel bantz swetz.

8Yiin, yi in Wa'n, ja wil, nin ja wit cyakil yi e'’chk
xtxolbil yi tz'iba'nt tul yi liwre'j. Itzun yi bene'n
wital yi yol yi angel, incwe'n tzun klo' mejloktz
swutz tan c'u'laje'ni'.

9 Poro itzun saj tlol swetz: “Quil cXmeje' cu'n
tzinwutz, na ncha'tz in, in tu' Xchakum Ryos chi
awutanen. In tu' jun aj txolinl chi quitane'n yi
e' mas awajwutz yi na chitxol yi tajbil Ryos. In
tu' Xchakum Ryos chi quitane'n yi e' yi na chitzan
tan banle'n tane'n yi tajbil Ryos yi tz'iba'nt tul
yi liwre'j. Qui bin cXmeje' cu'n tzinwutz, ma na
mejlen cu'n swutz Ryos.”

10Ncha'tz tal yi dngel swetz: “Qui na waj yil tz'oc
jun sey te yi liwre'j, na yi wajbil i'tz tan chisi'lel
wunak. Na, na waj yil ben lo'on yi xtxolbil yi
tz'iba'n tc'u’l, na txant tan kocompone'n xe' quen
yi tiemp yil bajij yi e'chk xtxolbila'tz.

11 Poro yi €' mal wunak yi qui na chitane' tan
banle'n e'chk takle'n cachi', ba'n nin chiban yi
cyetz cyajbil. Ej nin yi e' yi qui na chitane' tan
banle'n e'chk takle'n yi qui na yub, ba'n chibantz.
Ma yi e' yi na chiban yi e'chk takle'n balaj, e’
tzakpi'ch len tkanil. Nkayie'yixansa'nche't, benk

L)

quikan ttx'otx',” chij yi dngel swetz.
12Ncha'tz je yolt Kajcaw:

“iBitwok tzaj! Txant tan wupone'n. Cy'a'n e'chk
oy wa'n yil nopon. Swak'e' len jujun oy scyetz
wunak, xomquen tu' te yi mbi mbaj chibnol.

I3 Ni'cu'n wutane'n chi tane'n yi letra A jalen Z.
In xe'tzbil nin in wi'tzbil te cyakil.”

14 Ba'n cyeri yi €' yi tx'ajij cu'n te cyajtza'kl, na
tz'ak'lok ama'l scyetz tan chibajsal yi lo'baj yi na
tak'itz'ajbil, nin tan cyopone'n tul yi jun tnuma'tz.

15 Poro yi €' yi qui na cyocsaj inyol, scyuch'yi e'
aj cun, scyuch' yi e' aj xna'ninl, tu yi e' aj yajinl,
scyuch' yi e' biyol nak, scyuch' yi e' yi na chimeje’
quen swutz yi e'chk takle'n yi banij quitane'n,
nin cyakil yi e' yi na chitzatzin yi na chixcye' tan
suble'n junt wunak, cyakil yi e'a'tz quil tz'ak'lij
ama'l scyetz tan cyopone'n tul yi jun tnuma'tz.

Ejnin talti'yije'j:

16 “I ina'tz in Jesus. Nin ja ben inchakol jun
scyeri e' in angel tan talche'n yi xtxolbile'j scyetz
yie' cmon creyent. Tan in njale't rey Luwiy, nin in
yixonli'yi at tulbil. Ncha'tz in yi jun yi na a'lchijj
xkisum tetz,” chij yi Kajcaw ban swetz.

17“Ba'n cxu'l,” chij yi Espiritu Sant scyetz cyakil
wunak. “Ba'n cxoc tk'ab Kataj,” che'ch yi cmon
creyent, yi txkel yi Katx'ixwatz tane'n. Ej nin
cyakil yi e' yi na quibit yi xtxolbile'j tajwe'n lcyal:

“Ba'n tz'ocu' tk'ab Kataj.”

Cyakil yi e' yi na chiquim tan saktzi' ban lchu'l
tan uc'a'emn te yi @' yi na tak' itz'ajbil, nin qui'c
jamel na taj.

181 bin jalu', cyakil yi €' yi na quibit yi Xchusu'n
Ryos yi at tul yi liwre'j na waj lwal scyetz: Oqui'ch
stz'a'pl cya'n, na yi ko at jun yil tz'ocsan stz'a'pl,

scawsok tera'tz tan Ryos. Stije' i' cyakil yi e'chk
q'uixc'yj yi tz'iba'n tul yi liwre’j.

19 Ej nin ncha'tz ko at jun yil tz'oc tan telse'n
mu'X tal, stzajsok yi bi' i' tul yi liwr kale cu'nakit
chibi' yi e' yi Xchiclaxok. Quil tz'ak'lij ama'l tetz tan
najewe'n tul yi jun balaj tnuma'tz yi chin xan nin,
nin quil cambaj i' yi e'chk takle'n balaj yi tz'iba'n
cyen tul yiliwre'j.

20 Ncha'tz je yol yi ]un yi ntal yi xtxolbile'j: “Jun
cunnu'lchan,” stzuni'.

Amén. Ya'stzunk sbantz. iLok tz'ul chanu' Ta'
Jesus!

21Tak' tzaj bin Kajcaw Jesucristo yi banl squibu'
chicyakilu'. Amén.

